
Соли
бисту дуюми нашр

Аз 1 январи соли 1991
чоп мешавад

Љашни 100-солагии матбуоти тољик муборак!

«Васоити ахбори умум дар љомеа неруи муассири 
иттилоотї ва таблиѓгари аркони нав мебошанд. 
Наќши онњо дар раванди демократикунонї ва 

рушди љомеа нињоят калон аст.»
Эмомалї Рањмон,

Президенти Љумњурии Тољикистон  

Зиндагї тай кардани масофа 
дар фазои ваќт аст.  Њар кас онро 
бо њар роњу тариќат мепаймояду 
фатњ мекунад. Саргарм ба талош 
сўйи ситорањои орзу ва даву ѓељ 
нафањмида мемонад, ки аз умраш 
хеле сол пушти сар шудааст. Шояд 
маънии њаёт њам дар њамин бошад: 
дар дил орзуњо парваридан, ба онњо 
дастрас шудан ва албатта, наќше 
гузоштан дар зиндагї.

Д е њ о т и б а ч а е  а з  д е њ а и 
Олтинљилави дењоти Ќаратоѓи 
шањри  Турсунзода  бо  номи 
Абдулмаљид соли 1976, баъди хат-
ми мактаби тањсилоти миёнаи уму-
мии раќами 13-уми дењаи Батош, 
орзуњои наљиб дар дил ба факултаи 
филологияи тољики Донишгоњи 
давлатии Тољикистон  ба номи 
В .И .  Ленин  (њоло  Донишгоњи 
миллии Тољикистон) њуљљат су-
пурду донишљўй шуд. Панљ соли 
донишљўйї он ќадар зуд гузашт, ки 
нафањмида монд. 

Соли  1981,  баъди  анљоми 
муваффаќонаи тањсил, ба фаъолияти 
мењнатї пардохта, як сол дар макта-
би тањсилоти миёнаи умумии раќами 
52-юми ноњияи Њисор аз забон ва 
адабиёти тољик дарс гуфт. Он солњо 
дар њаёти мардуми кишвари њамсояю 
њамзабон – Љумњурии Демократии 
Афѓонистон  тањаввулоти бузург 
шурўъ шуда, халќи ин сарзамин ба 
бунёди њаёти нав камар баста буд 
ва фиристодагони давлати бузурги 
шўравї дар ин амр ба онњо кўмак 
мекарданд.

Абдулмаљид Муродов низ он љо 
ба сафари хизматї рафта, муддати 
чор сол (солњои 1982-1986) дар Ака-
демияи низомию тиббии Ќуввањои 
Мусаллањи Љумњурии Демократии 
Афѓонистон ба њайси тарљумон ифои 
вазифа кард. Ў аввалин рўзњои ба 
Кобул омаданашро чунин ёд меорад:

Рўзи дуюми ба Кобул омаданам 
маро ба дафтари кори роњбари 
гурўњи мутахассисони шўравї Иван 
Прохорович Никитин даъват кар-
данд. Баъди њолпурсї ў гўшаки 
телефонро гирифту ба касе занг 
зада гуфт:

- Мўњтарам Муродулло Шера-
лиевич, хоњишмандам барои чанд 
даќиќа назди ман дароед.

Аз миён фурсати зиёде нагузаш-

та, ба дафтари кори роњбари гурўњ 
марди болобаланде ворид шуда, одоби 
салом ба љой  овард.

- Мўњтарам Муродулло Шерали-
евич, шинос шавед, ин кас тарљумони 
нави мо Абдулмаљид Мирзошарифович 
Муродов. Аз Тољикистон њастанд. 

-И н  ш а х с и  р ў б а р ў я т о н 
сартарљумони мо мўњтарам Муродул-
ло Шералиевич мебошанд, - гуфта 
шиносонид шахси аз дар даромадаро 
Иван Прохорович ба ман.

- Муродулло Шералиевич, лутфан, 
њамроњи ин љавон сўњбат карда, самти 
корашонро муайян намоед.

Баъд давоми таќрибан бист даќиќа 
њар сеямон аз ину он хусус сўњбат карде-
му сипас якљо бо Муродулло Шералиев 
аз дафтари роњбар берун омада, ба ошё-
наи панљуми бинои асосї баромадем. 
Њуљраи кори Муродулло Шералиев дар 
њамин ошёна будааст. 

- Домулло Абдулмаљид, роњбари 
гурўњ аз сатњи забони русиро то 
чї андоза балад буданатон изњори 
ќаноатмандї карданд, -гуфта маро 
ба нишастан даъват намуданд акои 
Муродулло  ва афзуданд: - Ман шубња 
надорам, ки кор бароятон мушкиле пеш 
намеорад, вале соњаи тиб истилоњоти 
махсуси зиёд дорад. Биноан, шуморо 
лозим меояд давоми як моњи аввал 
танњо кор омўзед, њамаи истилоњоти 
зарурии соњаро аз бар намоед, то ин ки 
њангоми тарљума мушкил пеш наояд. 
Ана ин луѓати русї-дарии истилоњоти 
тиббї, ки ман давоми се соли ин љо 
буданам таълиф намудаам. Инро гиред 
ва њангоми фориѓ аз кор омўзед.

Њамин тариќ, давоми зиёдтар аз 
як сол ман бо акои Муродулло њамкор 
будам  ва аз куљо њам медонистам, ки 
ин шиносоию њамкорї баъд аз чанд сол 
моро бо њам меорад...

Абдулмаљид  баъди  бозгашт 
ба Ватан  котиби озоди ташкило-
ти комсомолии Раёсати сохтмонии 
«Алюминстрой»-и шањри Турсунзода 
интихоб гардида, давоми беш аз ду 
сол дар ин вазифа кор кард. Он солњо 
(1986-1988) биноњои раќами 4, 3 ва 

2-юми сехи электролизи Заводи алюми-
нии Тољикистон (њоло КВД «Ширкати 
Алюминийи Тољикистон») бунёд меёфт 
ва ќањрамони мо ифтихор дорад, ки 
дар сохтмони ин иншоот њамроњ бо 
љавонони зиёд ширкати бевосита на-
мудааст.

Ў як муддати кўтоњ боз ба мак-
таб баргашта, дар дењааш ба тадрис 
шуѓл намуд. Ёд дорад, тирамоњи соли 
1990 буд. Аз кор баргашта, њангоми 
тафрењ рўзномањоро  вараќ мезад.  
Дар рўзномаи «Тољикистони шўравї» 
чашмаш ба матолибе бархўрд, ки аз 
хусуси баргузории иљлосияи Шўрои 
Олии ЉШС Тољикистон, минљумла дар 
хусуси таъсиси нашрияи Шўрои Олии 
ЉШС Тољикистон хабар дода мешуд. 
Баъдтар аз рўзномањо дарак ёфт, ки на-
хустин сармуњаррири нашрияи Шўрои 
Олии ЉШС Тољикистон – рўзномаи 
«Садои мардум» вакили Шўрои Олии 
ЉШС Тољикистон Муродулло Шера-
лиев интихоб шудааст.

Орзуи чандин сол дар ќалбаш нињон 
берун љаст… 

- Соли 1975 ба ифтихори 30-сола-
гии Ѓалаба дар Љанги Бузурги Ватанї 
шўъбаи маорифи шањри Турсунзода (он 
ваќт ноњияи Регар) миёни хонандагони 
мактабњои ќаламраваш  озмуни таъ-
лифоти бењтарин дар ин мавзўъ эълон 
карда буд, - ба ёд меорад Абдулмаљид 
Муродов. - Директори мактаби мо, 
иштирокчии Љанги Бузурги Ватанї 
Гадо Ќодиров (рўњашон шод бод!) аз ин 
хусус  дар љамъомади пагоњирўзї эълон 
карда, даъват намуданд, ки дар озмун 
фаъолона ширкат варзем.

Ман  аз  хусуси   корномањои 
њамдењаам, дорандаи якчанд ордену  
медалњои љангї Њабиб Абдуллоев дар 
њаљми дањ сањифаи дафтари талабагї 
таълифоте анљом дода, ба озмун фи-
ристодам. Ду рўз пеш аз љашни 30-со-
лагии Ѓалаба дар сањни њавлии мактаб 
љамъомади бошукўњ баргузор шуд. 
Директори мактаб  њамаи моро бо 
фарорасии љашни рўзи Ѓалаба табрик 
гуфта, ба намояндаи шўъбаи маориф, 
ки он љо њузур дошт,  сухан дод. Ў низ 

моро табрик гуфт ва сипас эълон кард, 
ки дар озмуни бахшида ба 30-солагии 
Ѓалаба хонандаи синфи нўњуми макта-
би шумо Муродов Абдумаљид соњиби 
љойи дуюм шудааст ва мукофотпулии 
барои љои дуюм муќарраршударо дар 
њаљми 25 сўм ба ман таќдим намуд. 
Он рўз маро тамоми муаллимону 
њаммактабонам табрик мегуфтанду 
офарин мехонданд.

Воќеан, ба он 25 сўм падарам 
якчанд сўми дигар њамроњ карданду 
бароям соати дастї харида доданд, 
ки хеле рамзї буд, зеро вай «Победа» 
ном дошта, онро айёми мактабхонї ва 
донишљўй буданам њамеша дар даст 
баста мегаштам.

Аз њамон ваќт ќарор кардам, ки 
рўзноманигор мешаваму ба халќам 
хизмат мекунам ва бо таъсиси рўзномаи 
«Садои мардум» армони деринаам 
амалї гардид.

Моњи декабри соли 1990 ўро дар 
рўзномаи «Садои мардум» њамчун 
мусањњењи масъул ба кор ќабул кар-
данд. Ба ин худаш исрор кард, зеро 
њанўз таљрибаи хабарнигории касбї 
њосил накарда буд, њарчанд ки давро-
ни донишљўй буданаш дар рўзномаи 
ноњиявї маводи зиёдаш нашр шуда 
бошад њам.

Аввалин маќолаашро дар рўзномаи 
«Садои мардум» ёд дорад: Аз хусуси 
фаъолияти Корхонаи чинибарории 
шањри Турсунзода маќолаи тањлилї 
омода карда буд. Нашри ин мавод 
аз љониби роњбарияти рўзнома ва 
њайати тањририя хуш пазируфта шуд. 
Баъд маќолањояш пайињам нашр шуд 
ва ўро баъди андаке зиёдтар аз як 
сол ба вазифаи хабарнигори махсус 
гузарониданд. Соли 1994 донишу 
малакаи Абдулмаљид Муродовро 
роњбарияти рўзнома ба эътибор ги-
рифта, муњаррири шўъбаи иќтисод 
ва иљтимоиёт таъин намуд. То соли 
2006 баробар ба ин вазифа, њамзамон 
вазифаи директор оид ба тиљорат ва 
муовини сармуњаррирро бар зимма 
дошту аз ўњдаи иљрои онњо сарбалан-
дона баромад. Аз соли 2006 инљониб 

вазифаи муовини сармуњаррир пурра 
бар зиммаи ўст.

Дар доираи ваколатњои бар зим-
мадоштааш роњбаладии шўъбањои 
иќтисодиёт ва иљтимоиёт, маънавиёт, 
иттињодияњои љамъиятї ва низоми 
кор, њамчунин котиботи рўзнома, ба 
ў вогузор аст.

Абдулмаљид Муродов вазифаи 
љамъиятї низ дорад. Раиси кумитаи 
иттифоќи касабаи идораи рўзнома 
аст. Њама –роњбарият ва кормандони 
рўзнома шоњиданд, ки ў ўњдадорињои 
бардўшдоштаашро софдилона анљом 
медињад, кам сухан мегўяду зиёд кор 
мекунад, ки дар замони мо чунин ка-
сонро кам дучор мешавем.

- Ман ба кори зиёд анљом до-
дан аз хурдї одат кардаам, - мегўяд 
ў.  – Рањматии  падарам  солиёни 
зиёд њисобчї ва сардори бригадаи 
пахтакорї буданд. Бинобар ин, мо-
фарзандонаш субњи содиќ пеш аз њама 
ба сањро мерафтему дертар аз њама аз 
сањро бармегаштем. Барои фаъолия-
ти ѓайратмандонаам соли 1975 маро 
бо нишони сарисинагии «Ѓолиби 
мусобиќаи сотсиалистї» мукофотони-
да буданд. 

Хеле солњост, ки идораи рўзнома, 
аниќтараш њуљраи кораш, ба хонаи 
дуюми вай табдил ёфтааст. Аз як та-
раф саранљом намудани кори зиёд, аз 
љониби дигар то беваќтии шаб идома 
ёфтани омодаю нашри шумораи на-
вбатии рўзнома, ўро маљбур месозад, 
ки баъзе шабњоро дар њуљраи кораш 
сањар намояд.

Рўзноманигорон, мисли дигар 
соњибкасбон, расман рељаи кору 
истироњат доранд, вале њаргиз ба он 
амал карда наметавонанд. Илњоми 
эљодашон низ аз рўзу шаб, аз кору 
истироњат вобастагї надорад. Мисли 
он ки «саводи шоирї мактаб надо-
рад, ќалам парвои рўзу шаб надорад». 
Таќозою талаби кори матбуот низ 
аз замони зуњураш чунин аст. Аслан 
эљодкордоне ба мисли Абдулмаљид 
Муродов, ки чуноне зикр кардем му-
каллафияти зиёде бар дўшашон аст, 

орому беташвиш ва бешитоб буда њам 
наметавонанд. Мањз дар чунин њолат 
донишу малака ва таљрибаи корї дасти 
онњоро мегирад, зеро устоди касби хеш 
Абдулмаљид Муродов дар кўраи шабењ 
ба оњангархонаи соња обутоб ёфтааст.

- Дар оѓўши рўзномаи «Садои 
мардум» тўли мављудияти на он ќадар 
тўлонї журналистони зиёд ба воя ра-
сиданд, ки аксарияташон устоди касб, 
фидоии соња буданд, -мегўяд ў ва идома 
медињад:

- Ман аз њунари хомаронии Бах-
тиёр Муртазоев, Фотењи Абдулло, 
Ѓаниљон Љўразода, Ќурбон Мада-
лиев, Ќироншоњи Шарифзода ва 
дигар ќаламкашони рўзнома бањра 
бурдаам, аз онњо омўхтаам. Афсўс, 
ки аксари онњо хеле зуд ба дигар 
рўзномањо ва муассисањо даъват шу-
данду мо, љавонон, маљбур будем, ки 
мустаќилона кор карданро аз бар наму-
да, айёми душвори ибтидои солњои на-
вадум нашри рўзномаро давом дињем. 
Муваффаќ њам гардидем ва барои ин аз 
устодони хеш як умр миннатдор њастем.

Ў умре дар шитобу серкор аст. 

Маводи шўъбањои барояш вобастаро 
сатр ба сатр мехонаду ислоњ мекунад, 
њангоми зарурат таѓйиру иловањо во-
рид менамояд. Ба муаллифон эътимод 
дорад, вале диќќат медињад, ки далелу 
раќамњо боварибахш бошад. Баробари 
дигарон мавод иншо мекунад, њарчанд 
имкон кам даст медињад.

Шояд касе аз шумо савол дињад: бо 
ин њама ў хаста намешавад?

Ин роњи душвор, вале басо пуриф-
тихори рўзноманигориро худ интихоб 
кардаасту заррае аз он пушаймон 
нест. Аз он меболад, ки орзуяш амалї 
шудаасту ба ин васила ба љомеа на-
фъаш мерасад ва нонашро њалол карда 
мехўрад. Кори зиёди ба зиммаашбударо 
ба касе миннат намекунад, бо хоксорию 
фурўтанї ва њаммият фаъолият менамо-
яд. Бо њама њамкорон чун бародару дўст 
муносибат дорад. Мекўшад ба пешаи 
сангин, вале мўътабараш иснод наорад, 
ќаламу коѓази муќаддасро њамеша пок 
нигоњбон бошад, зеро бузургон ќаламу 
коѓазро мўъљиза њукм кардаанд.

Њамсари мењрубонаш Зебо ва писа-
ри ба љон баробараш Хушдил мекўшанд 
сарвари хонадону падари мењрубон, ки 
беваќтии шаб аз кор бармегардад, дар 
фурсати хеле каме, ки њамроњашон аст, 
њам хастагиро фаромўш созаду кўфти 
роњи дур њар чї зудтар рафъ шавад, 
зеро субњи рўзи дигар ў бо дуои мода-
ри пираш боз ба кор мешитобад ва то 
шоми дигар бесаброна омаданашро 
наздиконаш интизорї мекашанд.

Ин аст лањзае аз субњу шоми зин-
дагии фидоии касб Абдулмаљид Му-
родов – узви Иттифоќи журналистони 
Тољикистон, Аълочии матбуот ва 
фарњанги Тољикистон ва нињоят як 
инсони зањматпеша, ки тўли фаъолияти 
пурсамар нахустин маротиба аст ба 
ифтихори 100-солагии матбуоти тољик 
барои хонандагони рўзнома муаррифї 
мегардад. Ўро ба љашни матбуоти тољик 
муборакбод мегўему ба раќами 100 
расидани умрашро таманно мекунем.

Ба ќавли шоир:
Зи дарди нуќтасанљї њар кї 

огоњ аст, медонад,
Ки маънї дар дил аввал хун шавад,

он гањ сухан гардад.
Зињї, ќаламкори ќаламро накарда 

хору камгўю фузункор!

Мирзо РУСТАМЗОДА,
«Садои мардум»

Мулоќоти Эмомалї 
Рањмон бо Алиакбар Солењї

Президенти Љумњурии Тољикистон Эмомалї Рањмон 9 
марти соли 2012 вазири корњои хориљии Љумњурии Исломии 
Эрон Алиакбар Солењиро ба њузур пазируфт.

Зимни мулоќот њолати кунунї ва дурнамои муносиботи гуногунпањлуи 
Тољикистону Эрон баррасї шуд.

Аз мўњтавои њамгироињои сиёсї, иќтисодї, илмию техникї, фарњангї, 
хусусан дар соњањои энергетика ва наќлиёт изњори ќаноатмандї карда 
шуд. Таъкид гардид, ки баъди анљоми пурраи бунёди Нерўгоњи барќи 
обии «Сангтўда-2» ба эъмори Нерўгоњи барќи обии «Айнї» дар болои 
рўди Зарафшон шурўъ намудани љониби Эрон ќадами устувори навбатии 
ду кишвари дўсту њамзабон дар роњи тањким ва густариши робитањои 
судбахш хоњад буд.

Зикр гардид, ки њоло 150 ширкати эронї дар Тољикистон фаъолияти 
босамар доранд. Њаљми мубодилоти молї миёни ду кишвар дар соли 
2011 ба беш аз 204 миллион доллари амрикої расид, ки нисбат ба соли 
2010-ум 102% зиёд аст. 

Бо вуљуди ин, таъкид гардид, ки тибќи имкону захирањои фаро-
вони мављуда, њамкорињои иќтисодию тиљоратї ва сармоягузории 
Тољикистону Эрон бояд аз имрўза бамаротиб бештар бошад.

Дар мулоќот њамчунин доир ба масоили минтаќавию байналмилалї, 
мусоидат ба бозсозии њаёти осоишта дар Афѓонистон ва дигар мавзўъњои 
мавриди таваљљуњ гуфтугў сурат гирифт.

Баргузории Љашни байналмилалии Наврўз ва Конфронси 5-уми 
њамкории иќтисодии минтаќавї доир ба Афѓонистон, ки дањаи сеюми 
моњи март дар Тољикистон баргузор мегарданд, дорои ањамияти бузург 
арзёбї гардид.

www.prezident.tj

Мўњтарам намояндагони 
воситањои ахбори омма! 

Тавре огоњї доред, 100 сол 
ќабл аз ин, 11-уми марти соли 
1912 тањти унвони «Бухорои 
Шариф» аввалин рўзнома бо за-
бони тољикї таъсис ёфт, ки  дар 
кишварамон ин сана њамчун Рўзи 
матбуоти тољик њамасола таљлил 
мешавад. 

Ин рўзнома бо ташаббуси 
равшанфикрони машњури тољик-
тољир ва сарватманди бухорої 
Мирзо Муњиддин Мансуров 
ва шоир, сайёњ, њаким, публит-
систи бухорої Мирзо Сирољи 
(Сирољиддин) Њаким (1877 
- 1914) дар матбааи Бухорои 
Нав (Когон) ба нашр мерасид. 
Муњарририи рўзномаро яке аз 
донишмандони забону адабиёти 
тољику форс, адиб ва журналисти 
маъруф Мирзо Љалол Юсуфзода, 
ки ўро аз Боку ба Бухоро даъват 

карда буданд, ба ўњда дошт.
Рўзномаи «Бухорои Шариф» 

дар мавќеи маорифпарварї истода, 
хонандагони худро бо забони сод-
да аз воќеањои љањон, масъалањои 
гуногуни таърихї, љуѓрофї, адаби-
ёт огоњ мекард. Дар сањифањои он, 
махсусан зарурати омўхтани илму 
дониш ва маќолањои ташвиќотї 
оид ба ин масъала чоп мешуданд. 

Рўзномаи «Бухорои Шариф» 
аввалин бор хонандагони тољик 
ва тољикзабони бухороиро бо 
асарњои нависандаи бузурги рус 
– Лев Николаевич Толстой (тањти 
сарлавњаи «Осори Гроф Толстой», 
дар маљмўъ 12 асар), «Њикояњои 
чинї»-и адиби Фаронса Анри 
де Рине, «Данко» ва «Кампир 
Изергил»-и Алексей Максимович 
Горкий ва дигар асарњои нависан-
дагони дунё шинос намудааст.

Рўзномаи «Бухорои Шариф» 
то 2-юми январи соли 1913-ум 153 

шумора нашр гардид ва бо иѓвои 
муќобилони ислоњот аз тарафи 
њукумати амири Бухоро баста шуд.

Дар бораи таъсис ёфтан ва чї 
гуна ба табъ расидани рўзномаи 
«Бухорои Шариф» дар асари устод 
Айнї «Таърихи инќилоби Бухоро» 
маълумоти даќиќ дода шуда-
аст. Њарчанд пањлуњои гуногуни 
мундариљаву мўњтаво ва ањамияти 
таърихии аввалин рўзномаи 
тољикї аз љониби муњаќќиќони 
соња пурра тањќиќ нагардидааст, 
вале љустуљўву ковишњои сурат-
гирифта аз он дарак медињанд, ки 
пайдоиши «Бухорои Шариф» дар 
рўзгори иљтимоиву фарњангии 
мардуми тољик падидаи нодир 
буд. Ин далели таърихї бори ди-
гар собит месозад, ки мардуми мо 
ба сухан, ба каломи чопї ихлосу 
эътиќоди комил доштаанд.

Аз љињати дигар, ањли зиё ва 
равшанфикрони миллат бунёди 

ободиву осоиши мулкро дар му-
наввар сохтани афкори мардум, 
ривољ додани маорифу фарњанги 
умум медиданд. 

Суханони сармуњаррири 
рўзнома Мирзољалоли Юсуф-
зода, ки дар шумораи наху-
стини «Бухорои Шариф» ба 
табъ расидааст, бозгўйи чунин 
ниёзњои мардум ва ормонњои 
зиёиёни дањсолаи дуюми ќарни 
20-ум аст: «Ѓояи омол низ кори 
ањолии Бухоро аст, ки аз ахбори 
атроф мутталеъ гардида, дар 
тараќќии умрони ватани обо ва 
аљдоду издиёди улуму маорифу 
фунуну саноъеи лозимаи мада-
ният бикўшанд. Лињозо сутунњои 
њамин вараќпора ба љињати наш-
ри тасаввуроти арбоби њиммату 
толибони иршоду њидоят боз 
аст».

Мо њамеша сухани созандаву пешнињодњои 
судмандро љонибдорї мекунем

Суханронии Раиси Маљлиси намояндагони Маљлиси Олии Љумњурии Тољикистон 
Шукурљон Зуњуров дар назди намояндагони воситањои ахбори омма ба муносибати 

100 – солагии рўзи таъсисёбии «Бухорои Шариф» 
9 марти соли 2012

j=л=м*=ше *=мг=C3 -3ƒ3…*%!,

Конститутсия - кафолати рушди љомеаи адолатпарвар ва волоияти ќонунКонститутсия - кафолати рушди љомеаи адолатпарвар ва волоияти ќонун



Ñàäîè ìàðäóì 10 марти соли 2012 №29  (2856)2

Њазорњои дигар, эй «Садои мардум»-и мо,Њазорњои дигар, эй «Садои мардум»-и мо,
Садои бахт биёр аз барои мардуми мо!Садои бахт биёр аз барои мардуми мо!

20 ñîëè
«Ñàäîè ìàðäóì»

29 августи соли 1990 бо 
Ќарори Совети Олии РСС 
Тољикистон рўзномаи «Садои 
мардум» таъсис ёфт.

** *
6 октябри соли 1990 бо 

Ќарори Совети Олии РСС 
Тољикистон Муродулло Ше-
ралиев сармуњаррири рўзномаи 
«Садои мардум» таъин гардид.

*** 
1 январи соли 1991 шумо-

раи нахустини рўзномаи «Са-
дои мардум» аз чоп баромад.

*** 
27 сентябри соли 1997 шу-

мораи 1000-умини рўзномаи 
«Садои  мардум» дастраси 
муштариён гардид.

*** 
25 июни  соли  2001-ум 

10- солагии рўзномаи «Садои 
мардум» љашн гирифта шуд. 
Њайати  эљодии  рўзномаро 
Пр е з и д е нт и  Љумњ у р и и 
Тољикистон Эмомалї Рањмон 
табрик намуд.

***
Бахшида  ба  10-солагии 

рўзномаи «Садои мардум» соли 
2001 дар нашриёти «Паёми Со-
мониён» тањти унвони «Пайки 
истиќлол» китоби дастаљамъї 
аз чоп баромад. Дар китоб 
бењтарин очерку маќола ва 
шеъру њикояњои ќаламкашони 
рўзнома ба табъ расидааст.

*** 
1 5  ноябри  соли  2 0 0 2 

мутобиќи Фармони Прези-
денти Љумњурии Тољикистон 
собиќ сармуњаррири рўзномаи 
«Садои мардум» Шералиев 
Муродулло (пас аз марг) бо 
медали љашнии «10-солагии 
Иљлосияи XVI Шўрои Олии 
Љумњурии Тољикистон» (даъ-
вати дувоздањум) мукофото-
нида шуд.

*** 
28 декабри соли 2002 шумо-

раи 1500-уми рўзномаи «Садои 
мардум» ба дасти хонанда 
расид.

*** 
18 майи соли 2006 шумораи 

2000-умини рўзномаи «Садои 
мардум» интишор ёфт.

*** 
30 октябри соли 2009 шу-

мораи 2500-уми рўзномаи «Са-
дои мардум» нашр шуд.

*** 
Бо Фармони Президенти 

Љумњурии Тољикистон аз 29 
августи  соли 2008 котиби 
масъули рўзнома Хушвахт 
Назаров бо медали «Хизма-
ти шоиста» ва муњаррири 
шўъбаи  сохтори  давлатї , 
ќонунгузорї ва тартиботи 
њуќуќии рўзномаи «Садои мар-
дум» Аъзам Мўсоев бо унвони 
фахрии «Корманди шоистаи 
Тољикистон» шарафёб гар-
диданд.

*** 
Муњаррири шўъбаи маъна-

виёт, иттињодияњои љамъиятї 
ва низоми кори рўзномаи «Садои 
мардум» Тиллои Некќадам 14 
феврали соли 2010 бо меда-
ли «За заслуги»-и Иттињоди 
ветеранњои Афѓонистони Феде-
ратсияи Россия ќадрдонї шуд.

***
Бо Фармони Президенти 

Љумњурии Тољикистон аз 6 
августи соли 2011  мусањњењи 
рўзномаи  «Садои  мардум» 
Марзия Алиева бо Ифтихор-
номаи Љумњурии Тољикистон 
ќадрдонї шуд.

***
Раиси Маљлиси намоянда-

гони Маљлиси Олии Љумњурии 
То љ и к и сто н  Шуку р љ о н 
Зуњуров 11 марти соли 2011 
бахшида ба  Рўзи матбуоти 
тољик  ба  муовини   аввали 
сармуњаррири рўзномаи «Са-
дои  мардум» Неъматулло 
Солењов, муовини сармуњаррир 
А б д у л м а љ и д  Му р о д о в , 
муњаррири шўъбаи маънавиёт, 
иттињодияњои љамъиятї ва 
низоми кор Тиллои Некќадам, 
мусањњењ  Марзия  Алиева , 
њуруфчинони рўзномаи «Садои 
мардум» Тўтиё Асалбекова 
ва Зебо Рањимова  Ифтихор-
номаи Маљлиси намояндаго-
ни Маљлиси Олии Љумњурии 
Тољикистонро таќдим намуд.

Ба њайати эљодии 
рўзномаи «Садои мардум»
«…Бояд таъкид кард, ки давлат дар шароити 

нави таърихї барои камолоти матбуоти даврї 
шароити заруриро фароњам меовард. Фаъолияти 
рўзномаю маљаллањо дар фазои демократия, тибќи 
ќонунњое, ки бо назардошти меъёрњои байналми-
лалии озодии сухан ќабул шудаанд, љараён дорад. 
Мо ин падидаро яке аз дастовардњои низоми 
демократии љомеа мењисобем. Демократикунонии 
њаёти љомеа, вањдату якдилї, ободию созандагии 
Ватани ягонаи мову шумо, Тољикистони азиз, 
мавзўъњои асосии матбуоти кишвар, аз љумла 
«Садои мардум» гардидаанд.

Итминони комил дорам, ки минбаъд низ ба 
халќу сарзамини худ аз рўйи назокатњои касбї 
ва виљдони покиза хизмат хоњед кард.».

Эмомалї Рањмон, Президенти Љумњурии Тољикистон
Аз Номаи табрикї бахшида ба дањсолагии таъсисёбии 

рўзномаи «Садои мардум»

«Эњтиромона хоњиш дорам...»
«… Ваќте ки рўзномаи пар-

лумонии мамлакат «Садои мар-

дум» таъсис  гашт ,  вакилони 

халќ рўзноманиго
р, олими вар-

зида, тарљумон, шахси нињоят 

ватандўст ва фидокори миллат 

Муродуллоњи Шерализодаро бо як 

овоз сармуњарр
ири ин нашрия инти-

хоб намуданд.

 Роњбари одамшинос, ќ
адрдон, 

донишманд дар муддати кўтоњ 

эљодкорони ањлу тифоќи рўзномаро 

љамъ намуд. Ў бо њамкорон нињоят 

хушмуомила буд ва ба тобеони худ 

«эњтиромона хоњиш дорам» -гўён 

мурољиат мекард. Ин мурољиати ў 

хеле табиї ва самимї садо медод».

Бахтиёри Муртазо,

нависанда

«…Сармуњаррари
 аввалини рўзномаи «Садои мар-

дум» Муродуллоњи
 Шерализода рўзноманигор

и асил, 

њаќиќатљў, шуљоъ ва мањкамирода аз мо – ањли ќалами 

идора боисрор ва эњтиромона талаб мекард, ки њамеша 

њаќиќатро нависем ва одил бошем…
Додољон Раљабї,

нависанда

«Муродуллоњи Шерализода соњибистеъдод буд, 
забонро хуб медонист, эљодиёташ таровати хос 
дошт. На танњо радио ва телевизион, балки бисёр 
рўзномаю маљаллот њам навиштани маќолањои 
љиддиро бо майли тамом ба ў месупориданд…Муродуллоњ азбаски сатњи фарох ва маънавиёти 
баланд дошт, дар интихоби дўсту рафиќ њам аз до-
ираи мањалу миллат берун љаста буд»…

Њасан Дўстзода, номзади илмњои таърих
Муродуллоњи ШерализодаМуродуллоњи Шерализода

Ба таъсисёбии матбуоти тољик расо 100 сол 
пур шуд. Бахшида ба ин санаи муњими  таърихї 
њайати эљодии рўзномаи «Садои мардум» 
шумораи махсуси љашниро  тайёр ва ба дасти 
хонандагони  сершумори хеш (теъдодашон 
имсол ба 26782 нафар расид) расонданд.

Соле ќалб рўзномаи «Садои мардум» 
зинањои бистуми камолоти хешро бо ифтихор 
ва  масъулияти баланд  тай намуд. Акнун ба-
рои таърихи матбуоти тољик 20 адад бастањои 
рўзнома (солњои 1991-2011) љамъ омадаанд, ки 
шоњиди нахустин гомњои  Истиќлолияти дав-
латии Тољикистон, расидан ба Вањдати миллї, 
ќабули Конститутсияи (Сарќонуни) Љумњурии 
Тољикистон, интихоби умумихалќии Президен-
ти Љумњурии Тољикистон ва дигар маъракањои 
муњими сиёсиву фарњангї мебошад.

Њамсоли истиќлол
Рўзномаи  «Садои  мардум»  њамсоли 

Истиќлолияти кишвар буда, ифодагари орзую 
ормонњои халќи тољик аст.

«Садои мардум» ба матбуоти тољик 21-соли 

Мо њамеша сухани созандаву пешнињодњои 
судмандро љонибдорї мекунем

«Бухорои Шариф» як соли 
пурра њам умр надид. Вале дар 
њамин муддати кўтоњ бо такя 
ба њадафи усулии худ барои ба 
соњибони сарзамин фањмонидани 
моњияту зарурати соњибмулкї, 
роњу  равиши  ворастан  аз 
тангназарї ва дарёфти самти 
дурусти љањоншиносї, тавассу-
ти саводнокию маорифпарварї 
расидан ба ватандорї бо харљи 
кўшиши зиёд хидмати бесобиќа 
анљом додааст.

«Бухорои  Шариф»  чун 
нахустрўзномаи миллї барои 
ба миён омадану фаъолият на-
мудани нашрияњои минбаъдаи 
тољикї – «Шўълаи инќилоб», 
«Овози тољик», инчунин дигар 
рўзномаву маљаллањои дузабонаи 
Мовароуннањр њамчун заминаи 
боэътимод, аз нигоњи касбият ба 
њайси роњнамо ва мактаби эљодї 
зоњир гардид.

Корномаву таљрибаи эљодии 
муассисон, муњаррирон ва муал-
лифони «Бухорои Шариф» дар 
таърихи матбуоти тољик бесобиќа 
буда, басо сабаќомўз ва намунаи 
ибрат мебошад.

Боиси хушист, ки ањли ќалам, 
хоса рўзноманигорони мо дар 
даврони истиќлолияти кишвара-
мон ба анъанањои суханофарии 
созандаи саромадони матбуоти 
тољик пайравї намуда, дар роњи 
иљрои вазифањои касбии хеш 
бањри ватандориву ободии мулк 
орзую ормонњои онњоро амалї 
мегардонанд.

Д а р  Т о љ и к и с т о н и 
соњибистиќлол рўзи матбуот эъ-
лон гардидани зодрўзи «Бухорои 
Шариф» нишони арљгузорї ба 
њиммату хидматњои ин нахустин 
рўзномаи тољикї мебошад.

Дар даврони соњибистиќлолии 
Тољикистон низ шароит барои фа-
ъолияти шаффофи расонањо, аз 
љумла воситањои ахбори оммаи 
мустаќил фароњам аст ва дар 
ин замина фазои њуќуќї мављуд 
мебошад. Тибќи иттилои расмї, 
айни њол дар саросари мамлакат 
зиёда аз 292 рўзнома ба ќайд ги-
рифта шудааст, ки аз ин шумора 
104-тои он рўзномањои давлатї ва 
188-тои дигар љамъиятиву хусусї 
мебошанд. 

Њамчунин дар љумњурї 154 
маљалла расман фаъолият до-
рад, ки аз ин теъдод 72 маљаллаи 
давлатї ва 82-то  љамъиятиву 
хусусї мебошанд.

Дар  кишварамон  боз  10 
ољонсии иттилоотї фаъолият до-
рад, ки аз ин шумора танњо яктои 
он ољонсии давлатї мебошад. 

Дар замони муосир ва ќарни 
XXI, ки асри техникаву техноло-
гия эълон шудааст, мављуд будан 

ва фаъолият доштани чунин 
расонањо, аз љумла расонањои 
электронї дар мамлакат ба ман-
фиати кор буда, барои рушду 
нумўи соњањои гуногуни мамла-
кат мусоидат менамоянд. Ман дар 
симои њар яки шумо, намоянда-
гони расонањои гуногуни давла-
тиву ѓайридавлатї, созандагону 
ободкунандагони сарзамини мил-
лати кўњанбунёди 
т о љ и к о н ,  я ъ н е 
Тољикистони азизро 
мебинам.

Бо таваљљуњ ба 
он ки дар кишва-
ри мо теъдоди зи-
ёди расонањо арзи 
њастї  намуда  ва 
фаъолияти  њамаи 
нињодњо тавассути 
ин расонањо ба мар-
дум таблиѓ мегар-
дад, Маљлиси намо-
яндагони Маљлиси 
Олии  Љумњурии 
Тољикистон  низ 
тайи солњои охир 
њамкориро бо та-
моми расонањо ва 
дигар воситањои ах-
бори омма густариш 
додааст, ки ин раван-
ди њамкорї барои 
ба таври шаффоф 
инъикос ёфтани фа-
ъолияти Маљлиси 
намояндагон  дар 
расонањо мусоидат мекунад. 
Аз сўйи дигар, мо низ натиља 
ва самараи ин њамкориро эњсос 
менамоем. Парлумони касбии 
мамлакат њамеша дар пайи  он 
аст, ки равобит бо воситањои 
ахбори оммаи мамлакат ва ди-
гар расонањое, ки дар дохили 
кишвари мо намояндагї доранд, 
таќвият ёбад. Дар ин замина мо 
талош дорем, ки фазои боз њам 
мусоидтареро барои фаъолияти 
тамоми расонањо дар ќаламрави 
мамлакати худ фароњам биёрем.

Тавре шумо огоњ њастед, 
лоињаи  Ќонуни  Љумњурии 
Тољикистон «Дар бораи матбу-
от» муддати як сол аст, ки дар 
муњокимаи умум ќарор дорад 
ва ин лоиња дар асоси тавсия 
ва пешнињодњои намояндагони 
воситањои ахбори оммаи гуно-
гун такмил дода шуда, барои 
баррасї ва ќабул ба Маљлиси 
намояндагон пешнињод хоњад 
шуд ва ман мутмаин њастам, ки 
таклифу пешнињодњои њар яки 

шумо барои такмили ин лоиња 
кўмак хоњад кард.

Б а р г у з о р  к а р д а н и 
муњокимањои парлумонї дар 
Маљлиси намояндагони Маљлиси 
Олии Љумњурии Тољикистон дар 
мавзўъњои гуногун, ки дар он на-
мояндагони тамоми расонањои 
давлативу ѓайридавлатї ишти-
роки фаъолона доранд, гувоњи 

он аст, ки њамкорињои мо бо 
шумо дар сатњи даркорї ба роњ 
монда шудааст. Муњокимањои 
парлумонї вобаста ба масъалањои 
мухталиф, бо маќсади ба тав-
ри ошкору шаффоф пешнињод 
намудани фаъолияти вазора-
ту идорањои  гуногуни  киш-
вар љињати сарфакорона ва ба 
њадафњои муайяншуда истифода 
намудани маблаѓњои буљетї, 
амалї хоњанд шуд. Ин, аз як та-
раф, агар масъулияти роњбарони 
ин нињодњоро дар робита ба ис-
тифодаи самарабахши маблаѓњои 
буљетї бештар намояд, аз сўйи 
дигар маълумоти даќиќу дурустро 
дастраси шумо мегардонад. Воба-
ста ба ин, мо тасмим гирифтем, ки 
шумораи муњокимањои парлумо-
ниро доир ба мавзўъњои мушаххас 
дар Маљлиси намояндагон афзо-
иш дињем. Ќаблан дар Маљлиси 
намояндагон  муњокимањои 
парлумонї дар як сол танњо як 
маротиба гузаронида мешуданд 
ва њоло бошад ин шумора ба 13 

расидааст.  
Имрўз мардум дар симои 

рўзноманигор  мададгор  ва 
пуштупаноњи худро суроѓ меку-
над. Аз ин рў, бештари маврид 
мардум тариќи расонањои хабарї 
барои ислоњи хатову камбудињо 
ба матбуот мурољиат менамоянд.

Бо шарофати истиќлолият 
имрўз низоми матбуот низ ди-

гаргун шудааст. Сарфи назар аз 
набудани имконоти њаматарафаи 
чопи рўзмарраи нашрияњо, ме-
тавон гуфт, ки матбуоти даврии 
тољик дар пур кардани фазои 
иттилоотї, сиёсї, маънавї ва 
фарњангии љомеа наќши муњим 
дорад. Њамчунин матбуот дар 
бозгў, ташрењ ва тањлилу барра-
сии љараёни  њаёти иљтимої ва ба 
ин минвол баланд бардоштани 
дараљаи  огоњии иттилоотї ва 
маърифати мардум наќши созгор 
дорад. 

Матбуот дар њама гуна киш-
вар бояд дар њаќиќат њукумати 
чањорум бошад ва шумо дар 
фаъолияти худ бояд исбот кар-
да тавонед, ки зимоми ин гуна 
њукуматро дар даст доред ва 
њамзамон бояд мутмаин бошед, ки 
суханони шумо њаќиќатан њам дар 
зењни афроди љомеа таъсиргузор 
хоњад буд. Танњо дар чунин њолат 
мустаќилияти шумо таъмин ва ма-
води нашрнамудаатон њадафрас 
хоњад буд. Парлумони касбии 

мамлакат ба њељ ваљњ садди роњи 
фаъолияти воситањои ахбори 
омма нахоњад шуд ва мо њељ гуна 
мушкилот дар ин самт барои 
шумо эљод нахоњем кард, баръакс, 
Маљлиси намояндагон омодаи 
њамкорї бо њамаи расонањо ва 
дигар воситањои ахбори омма 
мебошад. 

Маљлиси  намоянда го -

ни Маљлиси Олии Љумњурии 
Тољикистон њамеша сухани со-
зандаву пешнињодњои судман-
дро љонибдорї мекунад, сарфи 
назар аз он, ки ин пешнињодњо 
аз сўйи кадоме аз табаќањои 
љомеа ба унвони мо ирсол ме-
шаванд. Аз ин рў, дар сурати 
ироаи чунин таклифњои созандаву 
пешнињодњои манфиатовар аз 
љониби хабарнигорони воситањои 
ахбори оммаи гуногуни давла-
тиву ѓайридавлатї мо аз онњо 
пуштибонї хоњем кард. Барои 
расидан ба њадафњои созанда мо 
пешнињод менамоем, ки шумо ба-
рои сањм доштан дар пешрафт ва 
ривољу равнаќи соњањои гуногуни 
мамлакат фаъолтар муносибат 
намоед ва дар ин замина маводе-
ро тањия ва мунташир созед, ки 
муѓризона набошанд, яъне фаъо-
лияти њамаи нињодњо, аз љумла 
парлумони касбии мамлакат дар 
эљодиёти шумо бояд ба таври 
шаффоф инъикос ёбад.           

Вобаста  ба  пешрафт  ва 

тараќќиёти тамоми соњањои мам-
лакат ва дар доираи талаботи 
замон Маљлиси намояндаго-
ни Маљлиси Олии Љумњурии 
Тољикистон низ љињати устувор 
гардонидани мавќеи худ дар миё-
ни љомеаи байналмилалї ва барои 
таќвияти мавќеъ ва обрўву из-
зати хеш дар миёни парлумонњои 
кишварњо ва созмонњои хориљї 

солњои минбаъдаро 
соли тањияи сифати 
ќонунњо эълон кар-
дааст, ки ин навъи 
ба роњ мондани кор 
масъулияти  ваки-
лони Маљлиси на-
мояндагонро љињати 
тањия  ва  ќабули 
ќонунњои сифатан 
олї бештар мегар-
донад. Фаъолияти  
вакилони Маљлиси 
намояндагон, ки нис-
бат ба солњои ќабл 
љиддитар ба роњ мон-
да шудааст, гувоњи 
он аст, ки парлумо-
ни касбии мамлакат 
барои расидан ба ин 
маќсадњо ќадамњои 
устуворро аллакай 
гузоштааст. Ќонунњо 
ваќте  муносиб  ва 
мувофиќ мешаванд, 
ки манфиат ва рўњияи 
халќро ифода карда 
тавонанд. Ин дар су-

рате ба амал меояд, ки вакилон 
њоли халќро хуб дарк намоянд. 

Маљлиси намояндагон бояд 
бо ањли љомеа робитаи њар чї  
наздик дошта бошад, яъне суха-
ни ќонун аз адолати иљтимої, 
њаќиќат, орзую ормонњои волои 
мардум, њифзи њуќуќу озодињои 
инсон сарчашма гирад. Дар ин ро-
сто, вазифаи мо ин аст, ки дар ба-
робари тањия ва ќабули ќонунњо 
бояд барои омода намудани 
рўњияи љомеа љињати пазируфтани 
ќонунњои мазкур мусоидат намо-
ем, яъне вакилони Маљлиси на-
мояндагон моњияти ин ќонунњоро 
бо истифода аз воситањои ахбо-
ри омма ва мустаќиман, зимни 
мулоќоту вохўрињо, ба мардум 
фањмонанд.  

Ман, њамчун Раиси Маљлиси 
намояндагони Маљлиси Олии 
Љумњурии Тољикистон метаво-
нам бо боварї изњор намоям, ки 
ќонун ва дигар санадњое, ки мо 
тайи солњои охир тањия ва ќабул 
кардаем, посухгўйи њам ниёзњои 

мардуми худ ва њам меъёрњои 
байналмилалї буда метавонанд.

Мо наќшањои зиёде дорем, 
аммо дар як лањзаи кўтоњ имкони 
амалї кардани онњо вуљуд надо-
рад. Барои ин ањли љомеа бояд 
омода карда шавад, сатњи дони-
ши њуќуќии шањрвандон баланд 
бардошта шуда, тамоми рукнњои 
њокимияти давлатї барои чунин 
низоми фаъолият омода ва саъю 
талош дошта бошанд. 

Хабарнигорони  гиромї , 
љараёни фаъолияти Маљлиси 
намояндагон њамеша дар мадди 
назари шумо ва ањли љомеаи 
Тољикистон  ќарор  дорад . 
Њукумати љумњурї ва шахсан 
Президенти мамлакат Эмомалї 
Рањмон љињати бењбудии шаро-
ити фаъолияти вакилон њамеша 
таваљљуњ зоњир менамояд. Дар 
љараёни фаъолият миёни пар-
ламенти касбии мамлакат ва 
маќомоти давлативу њукуматї 
њусни тафоњуми мутаќобила 
мављуд аст. Аз њама муњимаш, 
миёни вакилон ва интихобкунан-
дагон ва њамаи ќишрњои љомеа 
муносибати наздик ва њамкорї 
барќарор шудааст. Парламент 
дар њалли њамаи масъалањои 
сиёсї - иљтимоии љомеа мусоидат 
менамояд.

Дар хотимаи мулоќоти имрўза 
ёдовар мешавам, ки парламент 
мактаби камолоти зиндагист ва 
коршиносони соњаи њуќуќ парла-
ментро институти сиёсї номида, 
онро ифодакунандаи њуввияти 
миллї донистаанд. Маљлиси 
намояндагони Маљлиси Олии 
Љумњурии Тољикистон дар идо-
маи фаъолияти худ њадафњои зиё-
де дорад, ки ба назари мо, љомаи 
амал пўшидани ин њадафњо дар 
њамкорї бо шумо, намояндагони 
воситањои ахбори омма, муяссар 
хоњад шуд. Бори дигар таъкид 
менамоям, ки парламенти касбии 
мамлакат њамеша омодаи густа-
риши њамкорї бо шумо аст ва 
густариши равобит бо расонањо 
ба нафъи њар ду љониб хоњад буд.     

Б о  у м е д и  т а ќ в и я т и 
њамкорињои созанда ва њусни 
тафоњуми байнињамдигарї њамаи 
шумо, намояндагони мўњтарами 
воситањои ахбори оммаи дохил ва 
хориљи кишварро ба муносибати 
100 – солагии рўзи таъсисёбии на-
хустин рўзномаи тољикии «Бухо-
рои Шариф» ва Рўзи матбуот са-
мимона табрику тањният мегўям. 
Андеша ва пешнињодњои шумо 
дар рушду нумўи соњањои гуногу-
ни кишвар наќши арзанда дорад. 
Боварї дорам, ки шумо, њамчун 
ворисони таъсисдињандагони 
нахустин рўзномаи тољикї дар 
густариши фарњангу тамаддуни 
миллати хеш сањми пурарзиш 
хоњед гузошт. 

 

(Идома аз сањ. 1)

Њайати эљодї ва кормандони рўзномаи «Садои мардум» баъди вохўрї бо Раиси Маљлиси намояндагони Маљлиси 
Олии Љумњурии Тољикистон Шукурљон Зуњуров барои хотира сурат гирифтанд.

Дар њалќаи мо кист, ки мафтуни ќалам нест,Дар њалќаи мо кист, ки мафтуни ќалам нест,
В-аз ањли ќалам кист, ки њамхуни ќалам нест.В-аз ањли ќалам кист, ки њамхуни ќалам нест.

«Мардуми мо ба матбу-
от эътимоду ба сухани чопї 
эътиќод доранд. Ба боварию 
эњтироми халќ сазовор шу-
дани ањли ќалам натиљаи 
мењнати фидокоронаи чан-
дин насли рўзноманигорони 
тољик аст».

Эмомалї РАЊМОН,
Президенти

Љумњурии Тољикистон

«Ман  метавонам  аз  10 
журналист 10 вазир созам, 
аммо аз 10 вазир 1 журналист 
сохтанаш дар гумон аст».

Отто фон Бисмарк,
Кантслери якуми 

империяи Германия 

«Рўзномаи њар ќавм ва 
миллат забони эшон аст. Њар 
ќавме, ки рўзнома надорад, гўё 
ки забон надорад. Яъне, ќавми 
бе рўзнома мисли одами бе 
забон аст».

Садриддин АЙНЇ,
Ќањрамони Тољикистон

Шахсиятњои 
сиёсї дар 

бораи матбуот

«Журналист  бешаку 
шубња фигуранти асосии 
даврони мо ба шумор ме-
равад. Њоло ягон њодисаро 
дар љамъият бе иштироки 
журналист ва аниќтараш, 
бе њамдастии ў, тасаввур 
кардан амри мањол аст.

Журналист  шахсия -
ти миќёси љањонї ва агар 
мехоњед, ќањрамони даврони 
мост».

Чингиз АЙТМАТОВ,
Ќањрамони Мењнати 

Сотсиалистї

Масъули сањифањои
љашнї Тиллои НЕКЌАДАМ

ва Иван САМОХИН

-  Устод ,  мењри  касби 
журналистї дар дилатон аз кай  
љой гирифт, нахустин устодатон 
кї буд ва чакидањои шогирдо-
наатон дар кадом рўзнома рўйи 
чоп омад?

- Мењри ин касб, баъзењо онро 
ќаламкашї њам мегўянд, њанўз 
њангоми тањсил дар Омўзишгоњи 
педагогии шањри Хоруѓ, аз соли 
1946 љой гирифта буд. Хабарњои 
нахустинам  дар рўзномаи вило-
ятии «Бадахшони сурх» чоп ме-
шуд. Ба ин касб њамкурсонам дар 
омўзишгоњ Мўсоят Шерѓозиев  
(њоло устоди ДДОТ ба номи С. 
Айнї), номзади илмњои таърих 
ва Насратшо Таваллоев (рўњаш 
шод бод), солиёни зиёд мудири 
шўъбаи бахши дарии Радиои 
Тољикистон, Журналисти шои-
стаи Тољикистон буд, мусоидат 
карданд.

Илова бар ин, Мамадалишоњ 
Њайдаршоњ дар курсњои боло 
мехонд ва њамроњи шарикдар-
саш Давлатназар  Хушназаров, 
ки њунари рассомї дошт, га-
зетаи деворї мебароварданд. 
Муаллими математикаи мо дар 
омўзишгоњ Зайдулло Назиров  
рассоми хубе буд ва чун роњбари 
синф газетаи девории худро 
мебароварданд. Умуман, дар 
омўзишгоњи мо миёни газета-
баророн як навъ мусобиќа  буд. 
Шеъру маќолањо ва хабарњои 
мо- донишљўён пеш аз њама дар 
њамин газетаи кўчак чоп мешуд. 
Баъдњо ба газетаи бузургтаре 
роњ ёфтем.

- Аз омўзгорони Омўзишгоњи 
педагогии  шањри  Хоруѓ  чї 
хотирањо боќї мондааст? Кадо-
ме аз устодон ин истеъдодатонро 
дастгирї мекард?

- Албатта, ваќте ки хабар 
ё маќолаи хурдакаки ман дар 
рўзномаи «Бадахшони сурх» чоп 
мешуд, њамаи омўзгорон хурсанд 
шуда, аз ин хусус дар љамъомади 

Аёдати журналист

Аз газетаи кўчаки деворї то 
газетаи бузургтар

Рўзноманигори собиќадор, Корманди хизматнишондодаи 
маданияти РСС Тољикистон Музофир Илолов расо 55 соли 
њаёташро сарфи матбуоти тољик намудааст. Фаъолияти 
рўзноманигориашро пас аз хатми университет, аз соли 1955 
дар рўзномаи «Бадахшони советї» оѓоз намуда, 11 январи 
соли 2011 аз рўзномаи «Маърифати Шуѓнон» (пас аз таљлили 
љашни 80 - солагии зодрўзаш) ба истироњат баромад.

Алњол дар ињотаи фарзандону наберагон давлати пирї 
меронад.  Дар арафаи љашни 100 - солагии матбуоти тољик 
бо ветерани матбуоти Бадахшон Музофир Илолов вохўрдем.

пагоњирўзї иттилоъ медоданд.
Махсусан, ѓамхории падаро-

наи муаллими забон ва адабиёти 
тољик Абдуллоев Акобиршо, 
серталабии директори омўзишгоњ 
муаллими фанни география Ше-
рон Мамадшоев ва дигарон ба 
ман пару бол мебахшид. Баъ-
ди дарсњо муаллимон  то соати 
11 шаб навбатдорї карда, ба 
донишомўзиамон назорат мекар-
данд. Рељаи таълим, хўрокхўрї, 
истироњат ва хоб хеле ќатъї буд 
ва дар њама њолат риоя  мешуд. 
Њамаи ин буд, ки њафт нафар 
дастпарварони омўзишгоњ баъдњо 
донишљўёни Университети дав-
латии  Тољикистон ба номи В.И. 
Ленин шуданд.

Аз курси саввум,  баъди рух-
сатии академї, Мањмадалишоњ  
Њайдаршоњ  ба мо њамроњ шуд. 
М. Њайдаршоњ таљрибаи бешта-
ри зиндагї ва журналистї дошт 
ва њангоми донишљўї маќолаву 
хабарњояш хеле зиёд, бахусус дар 
матбуоти љумњуриявї, чоп мешуд.

Баъди хатми университет аз 
рўйи таќсимоти Вазорати маорифи 
РСС Тољикистон бояд ба ноњияњои 
љумњурї таќсим мешудем, зеро му-
аллимон дар дењот намерасиданд. 
Аммо Кумитаи марказии ЛКСМ 
Тољикистон (бо розигии Вазорати 
маориф) дањ нафар хатмкунанда-
гон – филологњоро ба кори мат-
буот људо кард. Ба ин рўйхат ман 
ва Мамадалишоњ Њайдаршоњ низ 
дохил будем.

Боре њамроњи М. Њайдаршо 
аз  назди  фавворањои  назди 
мењмонхонаи  Вахш  гузашта, 
муњаррири рўзномаи «Бадахшо-
ни советї» Назаршо Исломовро 
дучор шудем. Вай  Њайдаршоро 
хуб мешинохт ва наќшањои оян-
даамонро пурсид. Чун донист, ки 
њанўз ба хулосае наомадаем, каме 
фикр карду гуфт:

- Биёед, ман њардуятонро ба 
кор мегирам.

Устод Назаршо Исломов дар 
даст бланкањои сафарњои хизматї 
ва мўњру штампи нав дошт, зеро 
њамон рўзњо рўзномаи вилоятї 

аз «Бадахшони сурх» ба «Бадах-
шони советї» табдили ном кард. 
Аз ин рў, муњаррир мўњру штамп 
ва бланкањоро дар пойтахт нав 
карда буд.

Њамин тавр, нахустин шуда, 
мўњр ва штампи нав ба њуљљатњои 
мо пахш гардид. Аз якуми сен-
тябри соли 1955 чун мухбири 
рўзномаи «Бадахшони советї» ба 
кор ќабул шудем.

-  Оѓози  кор  дар  идораи 
рўзномаи «Бадахшони советї» чї 
ранг сурат гирифт? 

- Мо дар фармон чун мух-
бир ба кор ќабул шудем, аммо 
устод Исломов Назаршо фарму-
данд, ки корро аз мусањњењї ва 
нусхахонї оѓоз намоем, то ин ки 
кори рўзномаро хубтар омўзем. 
Њайдаршоњ мусањњењ буду ман 
матнро гўш мекардам. Баъди чанд 
ваќт вай ба котибот гузашту ман ба 
шўъбаи хољагии ќишлоќи рўзнома. 
Баъдњо ходими шўъбаи партиявии 
«Бадахшони советї» будам.

Рўзњои  нахустини  кори-
ам аз дастгирињои муњаррир 
Назаршо  Исломов ,  Нишон 
Њамроњ, Нодир  Шанбезода, 
Ќаноат Мусоятов,Шонасимї 
Шоќир ѓи з о в  в а  ди г а рон 
бархўрдор будам. Ин устодони 
ќалам хеле сахтгир, вале дар баро-
бари ин мењрубону дилсўз буданд. 

Махсусан, устод Н. Исломов 
мо-љавононро дастгирї мекард, 
тез-тез ба сафарњои хизматї мефи-
ристонд. Агар ба сари ягон журна-
листи рўзнома «бадбахтие» ояд, 
пеш аз њама ба њимояаш мехест. 

- Шумо сафари хидматии на-
хустинатонро дар ёд доред? 

- Бале. Соли якуми фаъоли-
ятам дар рўзномаи «Бадахшони 
советї» устод Н. Исломов маро 
дар њайати бригадаи обкоми 
вилоятї дањ рўз ба ноњияи дур-
дасти Мурѓоб ба сафари хизматї 
фиристонд, лекин бо дахолати 
лектору инструктори обком бист 
рўз дар Мурѓоб мондему тамоми 
дењоти ин ноњияро гашта, бо мар-
дум сўњбат доштем.

Ман бо маводи фаровон аз 

Мурѓоб баргаштам ва ќариб ним 
сол аз њаёти мардуми ин диёри 
хунукињо маќола, гузориш ва 
репортажњо чоп кардам. Ќариб 
њар моњ њаќќи ќалами хуб меги-
рифтам.

- Солњои охир фаъолияти 
эљодиатон бо рўзномаи «Маъри-
фати Шуѓнон» сахт марбут аст. 
Чаро љойи кори худро аз рўзномаи 
вилоятї ба ноњиявї иваз кардед?

- Рўзномаи «Коммунисти 
Шуѓнон» (њоло «Маърифати 
Шуѓнон») соли 1986 таъсис ёфт 
ва маро ба вазифаи муовини 
сармуњаррир ба кор даъват кар-
данд. Рўзнома навтаъсис буд 
ва мо бояд кори онро љоннок 
мекардем. То соли 1991 дар ин 
вазифа кор карда,  рўзномаро аз 
њар љињат пеш бурдем.

Шогирдони навро тарбия 
кардем. Насли љавони журна-
листон рўйи кор омаданд ва мо 
эстафетае, ки устод Назаршо 
Исломов ба мо супурданд, та-
вассути ин љавонњо давом додем.

Минбаъд дар вазифањои му-
дири шўъба ва котиби масъули 
рўзномаи «Маърифати Шуѓнон» 
то 11 январи соли 2011 кор карда, 
бо собиќаи 55 - солаи матбуот ба 
нафаќа баромадам.

Алњол дар зодгоњам - дењаи 
Ёмљи ноњияи  Шуѓнон зиндагї 
мекунам.

- Имсол журналистони тољик 
100 - солагии таъсиси матбуоти 
тољикро љашн мегиранд. Шумо 
чун журналисти аз њама солор 
ва собиќадор, ба насли имрўзаи 
журналистон чї гуфтанї доред?

- Азбаски матбуоти мо 100 
- сола мешавад, пеш аз њама 
мехостам номи устоди тамоми 
журналистони солњои 50-80-уми 
Бадахшон Назаршо Исломовро 
ба забон гирам. Ин марди сар-
супурда 18 соли расо вазифаи 
муњаррири рўзномаи «Бадахшо-
ни советї»-ро сарбаландона иљро 
карда, рўзномаро хеле љолиб, 
хонданї  ва теъдоди нашрашро  
сол то сол зиёд мекард. Махсусан, 
дар тарбияи шогирдон – журна-
листони Бадахшон сањми баѓоят 
бузург дошт.

Њамчунин исмњои устодон ва 
дигаронро бо некї ёд кунем, зеро 
онњо журналистоне  буданд, ки 
дар инкишоф ва тарбияи насли 
имрўзаи ќаламкашон хизмати 
арзанда кардаанд. 

- Ташаккур барои сўњбат. 
Садсолагии  рўзи  матбуоти 
тољикро барои шумо муборак 
мегўям.

Тањияи
Тиллои НЕКЌАДАМ,

«Садои  мардум»

Чуноне Президенти Љумњурии 
Тољикистон Эмомалї Рањмон 
барњаќ фармудааст: «Нури маъ-
рифате, ки аз равзанаи матбуот 
зиёиёни миллат равшан карда 
буданд, то ба имрўз дилу дидаи 
њазоронро мунаввар месозад». 

Бояд гуфт, ки рўзномаи «Наси-
ми Исфара» (собиќ «Коммунисти 
Исфара») дар байни рўзномањои 
шањрию ноњиявии вилояти Суѓд 
ягона ва бењтарин нашрияе мебо-
шад, ки мазмуну мўњтавои љолиб 
ва ороиши аљиб дошта, њафтае як 
маротиба бо теъдоди 5300 нусха 
нашр мешавад. Бењуда нест, ки 
рўзномаи мазкур дар чандин 
озмунњои доирнамудаи Иттифоќи 
журналистони  Тољикистон 
њамеша маќоми аввалро ишѓол 

мекунад.  Се соли охир бозгўйи 
ѓайрату тавоноии ањли ќалами он 
мебошад. Боиси сарфарозист, ки 
шаш нафар эљодкорони рўзнома 
Аълочии матбуоти Тољикистон 
буда, ду нафар барандаи Љоизаи 
вилоятии ба номи Њољї Содиќ 
ва ду нафар Аълочии фарњанги 
Љумњурии Тољикистон мебошанд. 
Дар соли 2011 Субњиддин Сай-
фиддинов «Рўзноманигори сол»-и 
вилояти Суѓд ва Абдумуталлиб 
Шарифов «Рўзноманигори сол»-и 
Исфара гардиданд.

-Нашрияи Маќомоти иљроияи 
мањаллии њокимияти давлатии 
шањри Исфара-рўзномаи «На-
сими Исфара», ки 80-сола ме-
шавад, солнома  ё таърихчаи 
шањри бостониву тозаљавони 
Исфара ва таќдирномаи мардуми 
бофарњангу некназари он мањсуб 
меёбад. 24 апрели  соли 1932 ба 
табъ расидани нахустин шумораи 
он дар њаёти мардуми Исфара 
падидаи неку хушоянде будааст 
ва  он минбаъд њам дар роњи на-
шъунамо ва такомули пайгирона 
ќарор доштааст,-мегўяд  муовини 

раиси шањри Исфара Нурид-
дин Каримов, ки бахши рушди 
иљтимої ва робита бо љомеаи 
дастгоњи раиси шањрро ба ўњда 
дорад.

-Бо њисси эњтиром ва самими-
ят месазад ин лањзањо ному насаби 
нахустин муњаррири рўзнома 
Ибниямин Исоматдинов, наху-
стин котиби масъул Сангинхон 
Саримсоќов ва нахустин хабарни-
горони он Ўлмасхўља Сиддиќов ва 
Тўрахўља Иброњимовро ба забон 
овард,-афзуд Н.Каримов.

Дар кори маълуму машњур ва 
ба боварию эътимоди мардум са-
зовор гаштани рўзномаи «Насими 
Исфара» чандин насли ќаламкаши 
ин марзи куњанбунёд зањмати би-
сёри шабонарўзї ба харљ додаанд. 

«Коммунисти Исфара»-ро, 
ки ба шарофати Истиќлолияти 
давлатии Тољикистон номи «На-
сими Исфара» гирифт, дар тўли 
солиёни  зиёди  мављудияташ 
ќаламкашони  зиёде  сарварї 
кардаанд, ки Ибиниямин Асо-
матдинов, Абўбакр Атохонов, 
Тўрахўља Иброњимов, Fаниљон 
Муллоев, Нозимљон  Бобоев, 
Луќмониддин Камолиддинов ва 
Мавлониддин Пўлодов аз њамин 
ќабил мебошанд. 

Замоне  рўзноманигорони 
варзида  шодравонњо  Ортиќ 
Ќурбонов, Њошимљон Бобољонов, 
Абдумаљид Тулаков, Григорий 
Константинович  Теличкан , 
Абдуњамид Вањњобов, Нусратулло 
Неъматов, Абдусамеъ Ќуддусов, 
Мамадљон  Ибромов  тамоми 
њастии хешро барои баланд бар-
доштани  эътибори  рўзнома 
ва рангин гардидани мазмуну 
мўњтавои он сарф кардаанд. 

Аз  наху с тин  нафасњои 
Ис т и ќ л о л и я т и  д а в л а т и и 
Тољикистон рўзномаи мазкур-
ро журналисти шинохта, Аъ-

лочии  матбуот  ва  фарњанги 
Љумњурии Тољикистон Судурид-
дин Мањкамов сарварї мекунад. 
Љавобгўйи замони истиќлол бу-
дани рўзнома, дороии нигоришу 
мўњтавои хонданї ва ороиши 
дидании рўзнома, аз теъдоди хеле 
ночиз наздик ба 6 њазор расидани 
теъдоди он сањми ин ќаламкаши 
масъулиятшинос кам нест. 

-Шукр мегўем, ки «Насими 
Исфара» аз файзу баракат ва 
ѓамхорињои Маќомоти иљроияи 
мањаллии њокимияти давлатии 
шањри Исфара дар байни ди-
гар рўзномањо мавќеи хос  пай-
до кардааст,-мегўяд Судурид-
дин Мањкамов ва ба суханонаш 
њамчунон меафзояд:

-Дар ќўраи оташи ин користон 

дар давраи Истиќлолият чандин 
ќаламкашони боистеъдод, ба мо-
нанди Болтахўља Саидшоев, Вла-
димир Мартиненко, Субњиддин 
Сайфиддинов, Абдумуталлиб 
Шарифов, Набиљон Худойбер-
диев обутоб ёфта, содиќона сўйи 
камолоти эљодї роњ мепаймоянд. 

Мо тамоми ќувваю ѓайрати 
эљодии худро бањри он равона 
месозем, ки бо дарки дурусти рўњу 
таќозои замон пайи иљрои вазифа 
ќадам бардошта, дар кори ободу 
зебо намудани Исфараи нозанин, 
ки як пораи зебои Ватани азиза-
мон - Тољикистон аст ва бењдошти 
рўзгори мардуми шарифу сар-
баландаш сањми босазои худро 
мегузорем,-мегўяд ў.

Осорхонаи  мунаќќаши 
рўзнома бо забони рўзномањои 
бо мурури солњо зардгашта ва 
расмњои зиёд ба муштариён аз 
таърихи 80 соли он њикоят ме-
кунад.

Љашни  фирўз  муборак , 
њамкасбони азиз!

Њусейни НАЗРУЛЛО,
 «Садои мардум»

Љашнвора

Равшанибахши дилњо- 
«Насими Исфара»

Соли 2012-ро барои матбуотчиёни Тољикистон метавон соли таљлили љашнворањо ва бу-
зургдошти ќаламкашоне номид, ки дар рушду нумўи журналистикаи тољик ва табъу нашри 
кишварамон сањми босазо  гирифтаанд. 

Ањли зиёи кишвар 11-уми март 100-умин солгарди матбуоти тољик ва нашри нахустин 
шумораи рўзномаи тољикии «Бухорои Шариф»-ро бо шукўњу шањомати хоса таљлил мекунанд. 

«Насими Исфара» аз њамин ќабил мањсуб ёфта, 24 апрели соли  равон 80-сола мешавад.  

Дўстонро мабар аз ёду фаромўш макун!Дўстонро мабар аз ёду фаромўш макун!

«…Ашўр Њалимов инсони нињоят њалим, 
камгап, хушкор ва хоксор буданд. Он кас, 
њаргиз худнамої ва њаќталабї намекарданд. 
Аз њамин хотир касе, ки саодати бо ў кор 
кардан ё њамнишин будан доштааст, ин марди 
шарифро ба некї ёд мекунад ва эњсос менамо-
яд, ки Ашўр Њалимов аз ќофилаи ватандўстон 
буд, на миллатгароён».

Мазњабшо МУЊАББАТШОЕВ, 
сармуњаррири «Тољикистони советї» 

дар солњои 1986-1995 

Ў шамъи маљолиси сухан буд
(Ба хотираи Бўринисо БЕРДИЕВА)

Ў, ки ба газета роњбарї дошт,
Аз рози замона дафтаре дошт.
Дар тозагии забон ту гўйї,
Бар мо њама њаќќи модарї дошт.
 
Бо ањли ќалам зи ѓам њамегуфт,
В-аз дарди ќалам на кам њамегуфт.
Гар шеъри таре бихонд шоир,
«Сарсабз туро ќалам» њамегуфт.
 
Аз шоиру олимон дар он ваќт,
Орост чї мањфили гуворо.
Ў шамъи маљаллаи сухан буд,
Парвонаи ў – зи љамъи доно...

Исо РАЊИМ

Ба дўсти деринаам Басир РАСО
(Сармуњаррири маљаллаи «Хорпуштак»)

Пире, ки норасо нест,
Бо ќомати дуто нест.
Дар панљааш асо нест,
Ѓайр аз Басир Расо нест!

Бозор СОБИР

…Љуз ба авроќ ќалам рондани ту нест ба ёд,
Ба замин сахт ќадам мондани ту нест ба ёд.
Гуфта будам, ки туї њайкали беозорї,
Ба чї озор шудї кушта, аё Сатторї?

Низом ЌОСИМ

Ба рўзноманигори машњур, рафиќи љавониям 
Мазњабшо, ки тахаллусаш Хуршед буд

Бо панља, ки мўй шона мекард мудом,
Андешаи шоирона мекард мудом.
Хуршеди азиз дар димоѓам бўи
Ранги тари чопхона мекард мудом.

                                              Бозор СОБИР

Пеш аз чоп ва баъди ба дасти хонандагон расидани шумораи тозаи рўзномаи 
«Садои мардум» сармуњаррири рўзнома Љумъахон Наботов, муовинони 
сармуњаррир Неъматулло Солењов, Абдулмаљид Муродов ва навбатдори 

шумора муњаррири шўъбаи рўзномаи «Садои мардум» Тиллои Некќадам бурду бохти 
дастранљашон- шумораи љашнии ба «Рўзи модар» бахшидашударо баррасї мекунанд. 
Дар баробари ин, мўњтавои шумораи ояндаро низ тањрезї менамоянд.

Суратгир А. ИСОЕВСуратгир А. ИСОЕВ

Ќалам
Ќалам дар дасти ман наќши нигин аст,

Забони найшакарро ангубин аст.

Симои дафтарамро нур дода,

Ба дарёи хаёлам шур дода.

Агар як дам забонам нур резад,

Зи дил гўё, ки сад наврўз хезад.

Сухан оби њаёти хомаи ман,

Зи умри љовидонї номаи ман.

Забонашро чу ёди тоза ояд,

Вараќро чун замини нав кушояд.

Љањони тозае дигар биёбам,

Љањонро љониби љаннат шитобам.
Исо РАЊИМ

Неъматулло Солењов,
Абдулмаљид  Муродов,
Аъзам  Мўсоев, Тилло
Некќадамов, Далер Мер-
ганов,  Бурњониддин Ка-
римов

ЊАЙАТИ ТАЊРИРИЯ:

«САДОИ МАРДУМ» - ба забони тољикї.
Муассис - Маљлиси Олии Љумњурии Тољикистон.

ИНДЕКСИ ОБУНА - 68852

Рўзнома ба тарзи офсет  дар КВД  КТН
«Шарќи озод», хиёбони Саъдии Шерозї 16,
чоп шудааст.

Дар «Садои мардум» ба хотири чанданде-
шагї матолибе низ нашр мешавад, ки идораи
рўзнома зимнан  метавонад бо муаллифон њама-
ќида набошад ва масъулияти онро ба дўш наги-
рад. Њаљми мавод (ѓайр аз маќолањои расмї ва
супоришї) бояд аз шаш сањифаи дуинтервалї
зиёд набошад. Дастнависњо ва суратњо ба муал-
лифон пас гардонида намешавад.

САРМУЊАРРИР
Љумъахон НАБОТОВ

Рўзномаи «Садои мардум» 29 октябри соли 2010 дар Вазорати фарњанги
Љумњурии Тољикистон аз нав сабти ном шуд. Раќами ќайд 0005/рз

Ба чопаш 9 марти соли 2012, соати 19.00
иљозат дода шуд. Адади нашр 27282  нусха

   Навбатдори шумора
Тиллои Некќадам

Тарроњони компютерї
И. Самохин  ва  Н. Исмоилова

Эътибор надорад
Шањодатномаи хизматии №162-и гумшуда, ки

онро Хадамоти муњољирати назди Њукумати Љумњу-
рии Тољикистон 11 августи соли 2011 ба Абдулфай-
зов Љамшед Умархонович додааст, эътибор надорад.

***
Билети донишљўйии №435/08-и гумшуда, ки онро

Донишгоњи технологии Тољикистон соли 2008 ба Са-
фоев Фаридун додааст, эътибор надорад.

***
Васиятномаи №НТ-0167319, тањти фењрасти №1-

В-2940-и гумшуда, ки онро Идораи давлатии нотари-
алии ноњияи Шањринав бо суроѓаи кўчаи К.Маркс,
хонаи №25, шањраки Шањринави ноњияи Шањринав
21 октябри соли 2008 ба Давлатова Фирўза Мирзо-
шоевна додааст, эътибор надорад.

***
Шиносномаи техникии гумшуда, ки онро КФББТ-

и шањри Душанбе 17 майи соли 1992 бо ќайди 9576 бо
суроѓаи шањри Душанбе, кўчаи Н. Ќарабоев, бинои
30/3, њуљраи 55 ба Усмонов Сафаралї Исмаилович
додааст, эътибор надорад.

***
Шартномаи хариду фурўши гумшуда, ки он дар

Идораи давлатии нотариалии ноњияи Фирдавсии
шањри Душанбе 2 феврали соли 2005 бо ќайди реестри
№ 1Ш-172 бо суроѓаи шањри Душанбе, кўчаи Н. Ќара-
боев, бинои 30/3, њуљраи 55 ба номи Усмонов Сафа-
ралї Исмаилович ба расмият дароварда шудааст,
эътибор надорад.

Барњам мехўрад
Шањрванд  Ганљов  Саидбег  Темурович, ки

соњиби Шањодатнома дар бораи баќайдгирии дав-
латии шахси воќеї ба сифати соњибкори инфиро-
дии №0097785 бо РМА 145619273 мебошад  ва
онро Нозироти андози ноњияи Файзобод 23 июли
соли 2010 додааст, фаъолияти  соњибкориашро
ќатъ менамояд.

Њама арзу шикоят давоми як моњ ќабул карда
мешавад.

***
Шањрванд Пиров Љовидон Љинайдуллоевич,

ки соњиби Шањодатнома дар бораи баќайдгирии
давлатии шахси воќеї ба сифати соњибкори ин-
фиродии №0008761 бо РЯМ 093002370 мебошад
ва онро Нозироти андози ноњияи Њисор 18 сен-
тябри соли 2009 додааст, фаъолияти соњибкори-
ашро ќатъ менамояд.

Њама арзу шикоят давоми як моњ ќабул карда
мешавад.

***
ЉДММ «Ширин-1» бо РМА 040029504, воќеъ

дар суроѓаи кўчаи Љ. Расулов 10 барњам мехўрад.
Њама арзу шикоят давоми як- моњ ќабул кар-

да мешавад.

Ба истиќболи 100-солагии матбуоти тољик

«Дар талоши
зиндагї»

«Дар талоши зиндагї»  номи
охирин китоби рўзноманигори
шинохта, як тан аз поягузорони
матбуоти собиќ вилояти Кўлоб
ва мураббии дањњо рўзномани-
горони  шинохтаи дирўзу имрў-
зи кишвар,  шодравон Ќувва-
талї Холов мебошад, ки ба му-
носибати љашни 2700 - солагии
шањри Кўлоб рўйи чоп омада
буд.  Аслан мо, рўзноманигорон,
њангоми таълифи маќолае, агар
рафту он дар бораи фаъолияти
соф фардии ќањрамон бошад,
мекўшем то дар ин ва ё он шакл
пайроњаи  зиндагии ќањрамони
хешро манзури хонанда намоем.
Ин навбат мо  аз он  усули маъму-
лии баён андаке худдорї кардем
ва ќарор додем, ки њолномаашро
дар шакли иќтибос, аз охирсуха-
ни китоби «Дар талоши зиндагї»
рўйи сафња биёрем.

    Устод чунин менависанд:
«Дар њафтод соли умрам пастию
баландињои бисёреро дидаам, 51
сол мешавад, ки рўзноманигорї
дорам. Аз ин касби интихобкар-
даам шодам. Дар ин муддат шумо
хонандаи азиз, садњо хабару ма-
ќола, очерку лавња ва репорта-
жњои маро дар рўзномаю маљал-
лањо хондаю аз радиову телеви-
зион шунидед. Аз ходими хурд то
сармуњаррирї расидам.

Бо  шумо, хонандаи  азиз,
дўсти деринаам. Мехоњам чанд
сатре навишта, худро шинос на-
моям. Дар дењаи Дењи баланд та-
валлуд шудаам. Айёми кўдакию
љавониам дар дењањои Дењи ба-
ланду Эмомтаърифї гузашт. Па-
дарам дар Дењи баланд хок шуд.
Дар тарбияи модар мондам.Соли
1953 синфи њафтро дар дењаи
Ѓелот тамом карда, ба Омўзиш-
гоњи педагогии шањри Кўлоб до-
хил шудам.Чор сол дар шањри
Тошканд хонда, маълумоти олї
гирифтам.

Хабару маќолањои аввали-
нам дар рўзномањои «Њаќиќати
Кўлоб», «Тољикистони советї»,
«Комсомоли Тољикистон» шурўъ
аз моњи майи соли 1955 рўйи чоп
омадаанд.

Бахтамро дар дењаи Корези
боло ёфтам. Бо духтари зебову
ќадбаланди дења Тобонбї Ибро-
њимова (љояш љаннат бошад) 19

августи соли 1959 хонадор шудам.
Ў дар китф каланд дошту ман дар
даст хома. Ў ба замин сарукор
дошту ман ба коѓаз. Њар ду оши-
ќона зиндагї доштему хушбахт
будем. Ба њама пастию балан-
дињои зиндагї тоб оварда, ман
рўзноманигори шинохта шудаму
ў дењќони асил. Ба фарзандон Хай-
ринисо, Ќудрат, Бањринисо, Абду-
лњаким, Љамшед, Мушкинисо,
Хуршед, Мустафо, Диловар, Гул-
нора, Бахтиёр ва Зафар таълиму
тарбияи хуб додем. Њамаашон со-
њиби касбу вазифаанд.

Хонандаи азиз! Бисёрии шумо
китобњои бандаро бо номњои «Сад
савол барои сатре» (1996), «Чаш-
мандозе аз мењри дил» (1998),
«Наќли кўтоњи роњи дароз» (2000),
«Ай Кўлоби ман» (2002) хондаед.
Њамкасбонам дар бораи ман бо
номи «Ќуввати дил» китоби даст-
љамъонае чоп кардаанд. Њоло дар
даст китоби «Талоши зиндагї»
доред… Хомаро аз даст доданї
нестам. Умр боќї бошад, дар пеш
наќшањои эљодї бисёранд.».

Сад афсўс, ки умр њама ваќт
барои бедордилону некназарон
бевафої мекунад. Дили бо муњаб-
бати Ватан  лабрези  ин  марди
саропо  фидоии матбуот, узви Ит-
тифоќи нависандагон ва журнали-
стони Тољикистон, Корманди шо-
истаи Тољикистон, љонишини сар-
муњаррири њафтаномаи «Навиди
Кўлоб» Ќувваталї Холов  њамагї
се моњ ќабл-15 декабри соли 2011
дар синни 75 - солагї аз тапидан
бозмонд. Аммо он хулќу атвори
баланди инсонї, билхоса он маљм-
ўи амалњои неке, ки онро то лањ-

зањои вопасини умр ба  касеву чизе
дареѓ намедонист, дар хотироту
ќалби њамкасбон, хонандагон ва
онњое, ки ўро дар зиндагї хуб  ме-
шинохтанду аз наздик  ошної дош-
танд,  наќши љовидона ёфт.

«Ќуввати дил»
«Ќуввати дил» унвони кито-

бест, ки дар он  сипосномањои  са-
мимии њамкорону шогирдон нис-
бати кордонию ташкилотчигї,
фурўтанї ва њаќиќатнигории ус-
тод Ќувваталї Холов љамъ овар-
да шудаанд. Воќеан ба њамкасбо-
ни  минтаќавии мо кам иттифоќ
афтодааст, ки дар зиндагиашон
мисли Ќувваталї Холов, аз љони-
би њамкасбон ба ин сатњ иззату
эњтиромро соњиб гардида бошанд.
Мураттиби китоб рўзноманигор
Насри Бобо дар ин сипоснома на-
виштањои адибону рўзноманиго-
рони шинохтаи кишвар Саидљон
Њакимзода, Њаќназар Ѓоиб, Му-
њаммад Ѓоиб, Карим Давлат, Бо-
бољони Абдулвоњид, Рањмат Таш-
рифзода, Мирањмади Амиршоњ,
Сафар Аюбзода, Неъматуллои
Худойбахш, Алихон Зарифї ва
дигаронро љой кардааст. Аксари
ин рўзноманигорон дар навбати
аввал худро дастпарвари макта-
би  устод муаррифї карда, сипас
тамоми пањлуњои зиндагии устод-
ро ба ќалам додаанд.

То ба рўйи сањифа овардани
ин сатрњо, барои ошної ва љамъ
овардани мавод, як сари ќадам ба
дењаи Корези боло, ба хонаи шод-
равон Ќувваталї Холов рафтам.

Бо домоду духтари рўзномани-
гори шинохта оид ба зиндагии
рўзњои охири устод њамсўњбат ме-
шавам. Онњо дар баробари чанд
китоб, боз халтаи пури њуљљатњои
шахсии устодро дар ихтиёрам гу-
зоштанд. Рўзноманигори дуран-
деш тамоми њуљљатњои расмии худ,
шурўъ аз њамон шањодатномаи
хизматии рўзномаи минтаќавии
«Њаќиќати Кўлоб»-и соли 1961 то
њафтаномаи «Навиди Кўлоб»- и
соли 2011-ро дар бойгонии худ
мањфуз  доштааст. Ман он дуреро,
ки аз  ганљинаи ба ёдгормондаи
пири рўзноманигорони минтаќа
пайдо намудам, мањз њамин кито-
би «Ќуввати дил» буд. Дигаронро
намедонам, аммо ба андешаи ман
он тавсифу бањои беѓаразонаеро,
ки њамкорону њамкасбон ва шо-

гирдон нисбати шахс медињанд, аз
њама  мукофоту љоизањо боло меи-
стад.

«Ќуввати дил»-ро вараќ меза-
нам ва мебинам, ки мураттиби ки-
тоб дар сањифаи нахусти он пас аз
расми устод сурати њамсараш,
собиќ сарвари бригадаи пахтако-
рии колхози ба номи Мир Сайид
Алии Њамадонї Тобонбї Иброњи-
мова ва инчунин дар миёни навиш-
тањои муаллифони дигар, расми 12
фарзанди ўро  њамчун нишон аз
намунаи тарбия љой  кардаанд.

Дар аксари ин навиштањо аз
хислатњои неки зављаи мењрубони
рўзноманигор ишорањо рафтааст.
Ба ибораи худи устод, ин зани ка-
ландбадаст 12 фарзанди солимро
ба олами њастї оварда, якљоя бо
шавњари азизи ќаламбадасташ,
онњоро таълиму тарбияи хубу маъ-
лумоти олї доданд, ки  имрўз дар
њама гўшаву канори кишвар ма-
шѓули кору хизматанд. Ваќте дар
ин радиф, сањифањои рангини ки-
тоби зиндагиномаи ин зану шавњ-
ари барои имрўзиён намунавиро
вараќгардон мекунам, мебинам, ки
дар он лањзањои бисёр ширину гу-
воро ва ибратомўзе, аз ќабили
хушрўзгорї, мењмонавозї  ва
њотамсириштї бо њарфњои калон
сабт ёфтаанд.  Дуруст гуфтаанд,
ки муњаббати љуфтњо,  ин дар на-
вбати аввал  тавлидгари некию
покї аст.

Шогирдони
гиребонгир

Агар рафту дар њалќаи њамко-
рону њамкасбон ва шогирдони аси-
ли устод Ќувваталї  Холов њузур
дошта бошї, онњо њатман рўйи
њамон мољарои шеъри њаљвї, ки
мўњтавои он вазъи дохилии рўзно-
маи вилоятии «Роњи ленинї»-ро
инъикос мекард, сухан кушода,
муаллифу ташкилкунандагони
пуштипардагии онро, сарфи назар
аз гузашти солњои тўлонї, бо сад
афсўсу надомат мањкум мекунанд.
Гила аз он мекунанд, ки баъзе
шогирдони номуносиб, баъди му-
ваффаќ нашудан ба навиштањои
пайдарпайи беимзои панљсолаа-
шон ба  ташкилоту идорањои
болої, рў ба ин амали зишт овар-
да, барои аз курсї поён овардани
устоди хеш даст ба гиребонаш бур-
данд.

Нависанда ва дастпарвари

мактаби устод Мирањмади Амир-
шоњ, ки худ шоњиди њол буд, он
рўзњоро дар як навиштаи худ, бо
таассуфе ба ин шакл ќаламдод
карда буд:- Дунё љойи сипосу ќад-
рдонї кам доштааст.Мањз аз да-
сти як гурўњ шогирдони худаш
чанд маротиба хонабардўш гашт,
зиндагиаш дарњаму барњам шуд
ва чандин сол зиндагии муљарра-
донае дошт дар ноњияи Мўъми-
нобод. Лек бечоранолї намеку-
над, аз он давраю аз њамон шо-
гирдонаш…

Дили васеъ дорад муаллим,
њамаро бахшида метавонад.

Нависанда ва шогирди дига-
ри устод Неъматуллои Худой-
бахш аз он рўзњои гиребонгир
ёдовар шуда, менависад:- Ќувва-
талиро ранљонданд, сахт ранљон-
данд. Њарчанд дилаш ба рўзно-
маи таъсисдодааш, коллективи
гирдовардааш сахт месўхт, њар-
чанд котиби якуми Кумитаи њизби
коммунисти вилояти њамонваќтаи
Кўлоб Ањмадљон Њисомиддинов
ба Ќувваталї ихлосу эњтироми
тамом дошту ба њар роњ ба сифа-
ти муњаррир нигоњ доштанї буд,
аммо вай бо хоњиши худ аз кор
рафт. Ба ноњияи Мўъминобод
омад ва барои барќарор намуда-
ни рўзномаи «Субњи мењнат» ба
кор сар кард.

...Акнун ба
дилњо рафтааст
Оиди зиндагиномаи  устод

Ќувваталї Холов, њамон машъ-
албардори матбуоти солњои 60,
70 ва 80-и  собиќ вилояти Кўлоб,
бисёр хондаву шунида ва  бо як
гурўњ шогирдон, њамкорони хеле
наздики собиќаш, дар сўњбат бу-
дам. Њама як андеша доранд:

-Ў марди якрўву њаќпараст,
дилсофу бекина, ѓамхору мушфиќ
ва хулоса соњиби њама гуна хис-
латњои  наљибу накўи инсонї буд.
Агар ба амсоли ин марди шариф,
имрўз шумораи мардони њаќиќї
бисёр мебуд, бемуњобот љомеаи мо
рангу нумўи дигар мегирифт,- ху-
лосањои худро ба њамин навъ
љамъбаст карда мегўянд баъзе аз
њамсафони собиќи устод.  Мо бо-
шем таманнои онро дорем, ки ин
њама хулосањои неки њамсафони
асили Ќувваталї Холов љомаи
амал пўшад ва  боз гуфтанием:

Љойи ў дар дида буд, акнун ба
дилњо рафтааст.

Темуршоњи ФАЙЗАЛЇ,
«Садои мардум»

ЉОЙИ Ў ДАР ДИДА БУД…
Соли равон барои кормандони матбуоти тољик

таърихї ва хотирмон аст, зеро ба таъсиси рўзномаи
«Бухорои Шариф», ки минбари баланди равшан-
фикрони тољик буд, 100 сол пур мешавад. «Бухо-
рои Шариф» дар таърихи матбуоти тољик сањми
бузург гузошт ва ба рушди он мусоидат кард. Баъ-
дан ба майдони матбуоти тољик рўзномањои зиёд
ва рўзноманигорони соњибќалам бо сабку нигори-
ши хос ворид гардиданд.

Яке аз он рўзноманигороне, ки њамсол ва шо-
гирди рўзномаи «Бухорои Шариф» аст, Эргаш
Мўњсинзода мебошад. Эргаш Мўњсинзода  яке аз
бунёдгузорони рўзномаи имрўзаи вилоятии
«Њаќиќати Суѓд» - нашрияи Маќомоти иљроияи
њокимияти давлатии вилоят мебошад, ки солњои
аввали нашр (1930) бо номи «Роњи колхозчї» ба
табъ мерасид. Ў 3 январи соли 1912  дар шањри
Хуљанд  таваллуд шуда, соли 1930 Техникуми пе-
дагогии шањри Хуљандро хатм намудааст. Яке аз

маќолањои нахустини шумораи рўзномаи мазкур
бо номи «Дар колхози «Саидќурѓон»-и Нов» (Спи-
тамен)  ба ќалами Эргаш Мўњсинзода мутааллиќ
аст.

Эргаш Мўњсинзода солњои  нахустини барќа-
рор кардани њокимияти Шўравї ба соњаи матбуоти
вилоят чун љавони эљодкору созанда ворид гарди-
да, бо навиштањояш  бањри мустањкам  намудани
сохти хољагидорї, адолати иљтимої сањми босазо
гузоштааст.

Воќеан њам наќши матбуоти тољик дар солњои
сиюми асри гузашта хеле чашмрас  аст ва бахусус
дар вилояти Суѓд, ки матбуот ќадамњои нахустин
мегузошт. Ў яке аз рўзноманигороне буд, ки бо сењ-
ри ќалами худ ба дилњои мардум донаи умеду бо-
варї нисбат ба фардои фирўз кишт мекард, ањли
љомеаро рўњбаланд менамуд ва ба мењнати созан-
да, талошу љустуљўй даъват мекард. Ўро бо маќо-
лаву очеркњои пурмазмунаш он замон мардум хуб
мешинохт ва њамчун рўзноманигори љасуру ростгўй
эътироф менамуданд.

Баъдан дар солњои чињили асри гузашта Эргаш
Мўњсинзода бо супориши роњбарияти њизби ком-
мунисти давр (аз соли 1941 ў ба ин њизб дохил шуда
буд) ба шањри Москва рафта, курси олии корман-
дони соњаи матбуотро хатм намуд ва сатњи дониш,
малака ва таљрибаашро ѓанї намуда, дубора ба
идораи рўзномаи вилоятї баргашт.

Дар солњои саноатикунонии мамлакати бузур-
ги Иттињоди Шўравї вай бо маќолањои рўњбалан-
дкунанда ва тањлилии худ баромад мекард. Њатто
њамон солњо номи рўзномаи вилоятї ба худ номи
«Стахановчї»-ро гирифта буд. Вай дар солњои бу-
нёди канали калони Фарѓона, азхудкунии даштњои
Мирзочўли тољикон ва Дилварзин, муњољиркунии
мардум ба ноњияи Мастчоњ, ки солномаи таърихи
ташаккулёбии иќтисодиёт ва њаёти иљтимоии мар-
думи вилоятро дар бар мегирифтанд, хома ба даст
тапиши ќалби сокинони вилоят, набзи њаёти созан-
даи мардумро бо сабки хос ва басо соддаву самимї
инъикос мекард.

Дар солњои Љанги Бузурги Ватании солњои 1941-

1945 дар ќатори садњо рўзноманигорон Эргаш
Мўњсинзода  ба хотири рўњбаланд намудани мар-
дум дар мубориза бо душман, расидан ба Ѓалаба,
тарѓиби сиёсати роњбарияти кишвар маќолањо нашр
мекард. Дар айёми баъдиљангї вай корнамоињои
халќи тољикро љињати барќароркунї, обод намуда-
ни диёри азизашон, созандагиву бунёдкорињо инъ-
икос намуда, пайваста аз њар иншооту корхонањои
бунёдгардида гузоришњо омода месохт.

Эргаш Мўњсинзода дар рўзномаи вилоятии
«Њаќиќати Ленинобод» (алњол «Њаќиќати Суѓд»)
43 сол фаъолияти пурмањсул намуда, аз ходими
адабї то ба вазифањои масъули мудири шўъба, ко-
тиби масъул, муовини сармуњаррир сабзид ва дар
ин вазифањо бо масъулияти баланд ба манфиати
љомеа фаъолияти судманд кард.

Соли 1973 ба нафаќаи мењнатї баромада, да-
воми 26 сол чун раиси кумитаи мањаллаи Фрунзе
(алњол Сари Баланд)-и шањри Хуљанд фаъолият на-

муд. Дар тўли ин солњо чун рўзноманигори ботаљ-
риба  дар љодаи мустањкамшавии оилањои љавон,
тарбияи насли наврас, низоми маъракањо, эњёи сун-
натњои миллї, барњам додани бетартибиву љиноят-
корї дар байни мардум иќдомњои некро амалї на-
муда, дар рушди љомеа сањми муносиб гузошт.

Бењуда нагуфтаанд, ки:
Баъд аз вафот турбати мо аз замин маљўй,
Дар синањои мардуми ориф мазори мо...
Баъд аз вафоти ин шахси фозил 26 сол аст, ки

кўчае, ки дар он зиндагї дошт, бо ќарори Маќомо-
ти иљроияи  њокимияти давлатии шањри Хуљанд  ба
номаш  гузоштаанд ва имрўз пиру барно бо камоли
эњтиром номи устоди забардастро ба забон меги-
ранд.

Хидматњои Эргаш Мўњсинзода дар пешрафти
њаёти иќтисодиву иљтимоии љомеа бо унвони Кор-
манди хизматнишондодаи маданияти РСС Тољики-
стон, Ифтихорномаи Шўрои Олии РСС Тољикис-
тон, медалњои «Барои мењнати шуљоатнок дар дав-
раи Љанги Бузурги Ватанї», «Барои мењнати шоён»
ва ѓайра ќадрдонї шудааст. Устоди зиндаёд аз соли
1958 аъзои Иттифоќи рўзноманигорони мамлакат
буд.

Дар арафаи Рўзи матбуоти тољик дар «Кохи мат-
буот»-и шањри Хуљанд бахшида ба 100-солагии
Эргаш Мўњсинзода мањфили ёдбуд баргузор гар-
дид. Дар мањфил профессор Усмонљон Ѓаффоров
дар бораи њаёт ва фаъолияти устоди равоншод  на-
ќлњои хотирмон баён дошт. Њамкорон ва шогирдо-
наш низ аз хотироти неки худ лавњањо наќл наму-
данд.

Кору номи нек љовидонї аст, бахусус ќаламка-
ше, ки дарди халќ гуфтаву барои халќ зистааст, аз
ёдњо њаргиз фаромўш  намешавад.

Аз дасти ќалам, самар бихўрдам, эй чарх,
Ман љон ба тани ќалам супурдам, эй чарх.
Аз пайкарам ин хок ќалам хоњад сохт,
Бењуда ќаламдор намурдам, эй чарх!...

Мухтори АБДУЛЛО,
«Садои мардум»

Якуми октябри соли 1958 дар
шањри Сталинобод-пойтахти РСС
Тољикистон шумораи нахустини
маљаллаи «Журналист» ба табъ
расида буд.  Таќдири минбаъдаи
он чї тавр љараён гирифт, дар ин
бора маълумоте пайдо накардем.
Аммо, шумораи нахустини маљал-
ла ба дастамон расид ва дар ара-
фаи Иди матбуоти тољик баъзе
маълумотњои љолиберо аз он ман-
зури хонандагони арљманд мегар-
донем.

Ин шумораи маљалла, ки он
ваќт органи Иттифоќи журналис-
тони РСС Тољикистон буд,  бо сар-
маќолаи идора, тањти унвони «Ва-
зифањои мо» оѓоз меёбад. Он айём,
метавон гуфт замони рушдёбии
давлати шўравї буд ва  роњбаро-
ну сиёсатмадорони давр мавќеи
журналистонро чунин муайян кар-
да буданд: « Мавќеи матбуоти со-
ветї дар сохтмони коммунизм ни-
њоят бузург аст. Вай дар дасти
партия яроќи бурротарин ва таъ-
сирбахштарини идеявї буда, дар
тарбияи омма дар идеяњои илњом-
бахши  коммунизм роли њалкунан-
да мебозад. Аз ин рў, коркунони
матбуот бояд дар сафи пеши мубо-
риза барои тантанаи коммунизм
дар мамлакатамон бошанд, ки ин
вазифаи пуршарафу фахрии онњ-
ост». Воќеан њам, дар њар љомеа
матбуот ва воситањои ахбори омма
маќоми бисёр муњим доранд. Ин-
соният аз ќадим то њозир дар та-
лоши зиндагист ва дар љараёни ин
талошњо вай мубориза мебарад,
инќилоб мекунад, мехоњад љомеа-

еро бо хости худ бунёд кунад.
Вале, таърих гувоњ аст, ки давла-
тњо, сохторњои кишвардорї њар за-
мон дигаргун мешаванд, таѓйир
меёбанд ва журналистон њамеша
дар маркази ин тањаввулот ќарор
доранд ва зимни тањаввулотњо
теъдоде аз онњо зарар мебинанд.
Дар сармаќола њамчунин факту
раќамњо  оварда шудааст. Аз
љумла зикр гардидааст: «Њозир
(соли 1958 –Б.К.) дар Тољикистон
њафт газетаи республикавї, чор
газетаи вилоятї, њашт газетаи
шањрї, 39 газетаи районї чоп ме-
шавад, ки тиражи умумии онњо
ќариб ба 400 њазор нусха мера-
сад». Баъдан дар якчанд сањифа,
ба забони тољикї ва русї Ќарори
Комитети Марказии КПСС «Дар
бораи  бењтар кардани роњбарї ба
њаракати оммавии мухбирони кор-
гару дењќони матбуоти советї» ба
табъ расида, њамчун дастурамал
ба ањли матбуот пешкаш шудааст.

Аз навиштањои маљалла бар-
меояд, ки он ваќт Њољї Содиќ раи-
си бюрои ташкилии Иттифоќи жур-
налистони вилояти Ленинобод
(њозира вилояти Суѓд) будааст.
Дар маќолаи эшон тањти унвони
«Съездамонро сазовор пешвоз ме-
гирем» омадааст : «Њоло ба Итти-
фоќи журналистони советї бештар
аз 11 њазор журналистон гирд ома-
даанд. Аз љумла бюрои ташкилии
Иттифоќи журналистони вилояти
мо, ки ќариб як сол инљониб вуљуд
дорад, дар ин муддат њафт маро-
тиба маљлис гузаронд ва 45 нафар
ходимони бењтарини матбуотро ба

ЖУРНАЛИСТОНИ ТОЉИК 54 СОЛ
ПЕШ МАЉАЛЛА ДОШТАНД

аъзогии Иттифоќи журналистон
ќабул намуд».

Аз маводи љолибу таърихии
маљалла метавон маќолаи ба за-
бони русї дарљгардидаи «Празд-
ник культуры таджикского наро-
да»-ро, ки муаллиф надорад, ном-
бар кард. Дар ин маќола сухан
дар бораи љашнгирии 1000-сола-
гии Сардафтари адабиёти тољик
Абўабдуллоњи Рўдакї меравад, ки
на танњо дар Тољикистон, балки
дар тамоми ќаламрави давлати
Шўравї таљлил гардидааст. «Ин
љашни умумимиллї 15 октябр оѓоз
ёфта, якчанд рўз идома ёфт»- зикр
гардидааст дар он. Барои ширкат
дар ин љашни фарњангї-маъри-
фатї аз бисёр кишварњои хориљи
дуру наздик мењмонон ба  Стали-
нобод (Душанбе) омадаанд. Дар
пойтахти љумњурї маљлиси танта-
навї баргузор гардида, дар он ко-
тиби якуми КМ ПК Тољикистон
Т.Ўлљабоев бо нутќи калон баро-
мад кардааст. Њамчунин дар ма-
ќола хабар дода мешавад, ки ба
муносибати 1000 -солагии љашни
устод Рўдакї дар зодгоњи шоир,
дењаи Панљрўд, мавзолей ва дар
шањри Панљакент  Осорхонаи
Рўдакї бунёд гардид.

Дар сањифањои минбаъдаи ма-
љалла маќолањои А.Глуховский
«Незабываемая встреча» (оид ба
ташрифи нависандаи машњури чех
Юлиус Фучик), А.Рањматов «Роњи
васеъ ба ахборот», М. Каримов
«Газетањои бисёртиража» ба табъ
расидаанд.  Дар маводи охир, аз
љумла аз чопи мунтазами на-

шрияњои «Бофанда» («Текстиль-
щик»), «Передовик щелка», «На
страже», «Ба ќуллањои дониш»(«К
вершинам знаний»), «Ѓалаба» (на-
шрияи колхози ба номи Сталини
райони Ќўрѓонтеппа) ва ѓайра
хабар дода шудааст.

«Фавран ба шумора» (Срочно
в номер)-зери ин рубрика гузори-
ше ба нашр расидааст оид ба  фил-
ми наве, ки бо њамин ном дар ки-
ностудияи њаваскори «Калампур-
филм» ба навор гирифта шудааст.
Ин филм дар бораи фаъолияти жур-
налистон, асосан суратгирони га-
зетањо, наќл мекунад.

Дар шумораи нахустини ма-
љаллаи «Журналист», инчунин ма-
ќолањои тањлилї дар мавзўъњои
«Њаљв дар сањифањои газетањои
районї», «Сухани матбуот»,
«Кори илмї дар бораи матбуоти
Тољикистон» ва гузорише аз бю-
рои ташкилии Иттифоќи журнали-
стони Тољикистон љой дода шуда-
аст. Аз гузориш бармеояд, ки Ит-
тифоќи журналистони Тољикистон
њанўз соли 1957 таъсис ёфта буда-
аст.

Инак, тавре  маълум гардид,
54 сол пеш  ањли ќалами Тољикис-
тон бо номи «Журналист» маљал-
лае доштаанд. Гумон мекунем
имрўз зарур аст, ки чунин як ма-
љалла аз нав эњё карда шавад ва
дар он фаъолияти пурљўшу хурў-
ши ањли матбуот ва воситањои ах-
бори оммаи дигар инъикос ёбад.

Б. КАРИМЗОДА,
«Садои мардум»

Таќдими медалњои љашнї ва тўњфањои хотиравї ба рўзноманигорон
Ба муносибати љашни 100- солагии таъсиси  матбуоти тољик дар Маќомоти иљроияи мањаллии њокимияти давлатии вилояти Хатлон бо

иштироки ањли ќалами шањру ноњияњои вилоят љамъомад барпо гардид.
Дар назди њозирин раиси вилоят Ѓайбулло Авзал баромад намуда, аз таърихи таљлили ин љашн ва вазифаи кормандони воситањои ахбори

оммаи љумњурї сухан ронд.
Сипас, рўзноманигорон ва ањли эљод оид ба рушди матбуот ва мушкилоти соња ибрози назар карданд. Ба собиќадорони соња ва рўзномани-

горони фаъол медали 100- солагии матбуоти тољик, ифтихорномањои Вазорати фарњанги Љумњурии Тољикистон, Маќомоти иљроияи мањаллии
њокимияти давлатии вилояти Хатлон ва тўњфањои хотиравї супорида шуд. Дар поёни љамъомад аз љониби њаваскорони санъати вилоят барои
иштирокчиён барномаи консертї таќдим гардид.

 Д. СУЛТОНОВ, «Садои мардум»

Бо ташаббуси Маќомоти
иљроияи мањаллии њокимияти
давлатии ноњияи Рўдакї дар ара-
фаи Иди байналмилалии бонувон
- Рўзи модар бо иштироки фаъ-
олдухтарони ноњия, раисони
шўрои духтарон, ѓолибони озму-
ну олимпиадањо ва донишљўдух-
тароне, ки тибќи квотаи прези-
дентї дар муассисањои олии мам-

лакат тањсил карда, иштирокчиё-
ни фаъоли чорабинињои ноњия ме-
бошанд, мулоќот доир гардид.

Дар мулоќот аз сањми бонувон
дар равнаќи соњањои гуногуни хо-
љагии халќи мамлакат ёдовар гар-
диданд.

Роњбарони ноњия бо истифода
аз њузури љавондухтарони фаъол
таъкид доштанд, ки ѓамхорї ва

Айёдати бонуи ќањрамон
имтиёзњое, ки нисбат ба зан-модар
аз љониби Њукумати кишвар  зо-
њир карда мешавад, занонро во-
дор месозад, ки дар кори ободу
зебо гардонидани Ватани азиза-
мон боз њам фаъол бошанд. Њама-
сола аз љониби Њукумати Љумњу-
рии Тољикистон барномањои мах-
сус тањия гардида, мавќеи зан-мо-
дар дар љомеа боло бардошта

мешавад. Баъди мулоќот  масъу-
лини Маќомоти иљроияи мањал-
лии  њокимияти давлатии ноњияи
Рўдакї ва як гурўњ фаъолдухта-
рон  якљоя  ба аёдати зани солхў-
рдаи мењнатќарин, Ќањрамони
Мењнати Сотсиалистї Љањонбї
Эргашеваи 85-сола рафтанд.

Кору зиндагиномаи ин зани
мењнатќарин ва модари сарфароз
саропо намунаи ибрати бонуво-
ни даврони мо мебошад.

Муњаммад ЗОКИР,
«Садои мардум»


